
1. Муқаддима

1. Корхонаҳои давлатӣ қисми ҷудонашавандаи иқтисодиёти Ҷумҳурии Тоҷикистон ва ҳамчунин унсури муҳими низоми давлатии молиявӣ мебошанд. Дар баробари ин  онҳо сарчашмаи ташаккули хавфҳои фискалӣ барои давлат мебошанд. Таъсири ин хавфҳо ба вазъи молиявии давлат метавонад хеле назаррас бошад.

2. Ҳамин   тавр,   фаъолияти   фискалии   давлат   метавонад вобаста ба хароҷоти ғайричашмдошти марбут ба уҳдадориҳои шартии корхонаҳои давлатӣ ҷиддӣ номутавозин гардад. Бад шудани вазъи молиявӣ ва сатҳи баланди уҳдадориҳои қарзии корхонаҳои давлатӣ метавонад боиси осебпазири фискалии на танҳо худи корхонаҳои давлатӣ, балки умуман низоми давлатии молиявӣ гардад. Ҳукумати Ҷумҳурии Тоҷикистон андозаи ин хавфҳоро, муҳимияти сабук кардан ё  коҳиш  додани  онҳоро  тавассути  такмили  идоракунии  хавфҳои
фискалӣ, ки айни ҳол дар марҳилаи ташаккул   қарор доранд, дарк мекунад.

3. Коҳишёбии  кунунии   фаъолнокии  тиҷоратӣ  дар  миқёси ҷаҳони (соли 2015) ба иқтисодиёти мамлакат мушкилоти ҷиддиро пеш меорад. Дар баробари вазъи мураккаби пуркунии захираҳои буҷетӣ
дар робита ба коҳишёбии даромадҳои давлатӣ, инқирози иқтисодӣ дар давлатҳо-шарикони  асосии тиҷоратии     Тоҷикистон инчунин эҳтимолияти пастравии фаъолияти корхонаҳои давлатиро зиёд намуд.
Дар вазъияти баамаломада ҷорӣ   намудани меъёрҳои қатъӣ оид ба пешгирӣ ё коҳиш додани хавфҳо дар шароити маҳдудияти захираҳои молиявӣ  ва афзоиши хавфи фаъолияти соҳибкорӣ  боз ҳам муҳимтар мегардад. Рушди минбаъда шаффофияти зиёдтарро оид ба хавфҳое, ки аз корхонаҳои давлатӣ барои давлат бармеоянд ва азми қатъӣ ҷиҳати дар доираи маблағҳои буҷетӣ ташкил додани захираҳои зарурӣ барои ин  хавфҳо,   инчунин  суботкории   бештарро  дар  тақсим  намудани хавфҳо бо дигар иштирокчиёни фаъолияти иқтисодӣ (масалан, бо бахши хусусӣ) тақозо менамояд.

4. Ҳадафи таҳия зарурати пешниҳоди Стратегияи идоракунии хавфҳое мебошад,  ки  ба пешгӯии  самараноки хавфҳои  фискалии корхонахои таҳти моликияти давлатӣ қарордошта ва идоракунии онҳо
мусоидат мекунад.

5. Бояд ба инобат гирифт, ки ҳатто идоракунии муносиби хавфҳои фискалӣ наметавонад мубталонашавии давлатро ба хавфҳои фискалии аз ҷониби корхонаҳои давлатӣ бармеомада таъмин намояд.
Вале, амалӣ   намудани сиёсат ва ё барномаи санҷидашудаи давлатӣ оид ба муайянсозӣ ва идоракунии хавфҳо метавонад ба коҳишёбии дараҷаи  баланди таъсири  манфии  оқибатҳои молиявӣ ба молияи
давлатӣ мусоидат намуда, тағйирпазирии онҳоро дар сурати рухдиҳии хавфҳо зиёд намояд. Аз ин лиҳоз, ташкил ва ҷорӣ намудани раванди идоракунии хавфҳои фискалӣ дар корхонаҳои давлатӣ бо талаботи
зарурии   ҳисоботдиҳии   дахлдор,   бо   масъулияти   ниҳодӣ   оид   ба идоракунии ин хавфҳо, таҳия ва андешидани тадбирҳои зарурӣ оид ба пасткунӣ ё коҳишдиҳии ин хавфҳо муҳим аст. 
2. Пешгуфтор ва шарҳи мухтасар

6. Дар ибтидои соли 2015  898 корхона (амалкунанда) дар моликияти давлатии Ҷумҳурии Тоҷикистон қарор доштанд. Ба ин шумора корхонаҳои давлатие дохил мешаванд, ки дар моликаяти ҳам мақомоти марказӣ ва ҳам маҳаллии ҳокимияти давлатӣ қарор доранд. Сохтори ин корхонаҳои давлатӣ  бениҳоят гуногун мебошад. Гурӯҳи аввалро корхонаҳои воҳиди давлатӣ Корхонаи воҳиди давлатӣ, ки шакли афзалиятноки корхонаҳои давлатӣ мебошанд, бо шумораи 797 адад ташкил медиҳанд. Гурӯҳи калони дуюми корхонаҳои давлатиро 104 адад ҷамъиятҳои саҳомии кушодае ташкил медиҳанд, ки зиёда аз 50 фоизи сармояи саҳомии онҳо ба давлат тааллуқ дорад. Гурӯҳи сеюмро миқдори на он қадар калони ҷамъиятҳои саҳомии шакли пӯшида ва ҷамъиятҳои дорои масъулияти маҳдуд бо иштироки давлат ташкил  медиҳанд.   Аз   шумораи   умумии   корхонаҳои   давлатии фаъолияткунанда 716  корхона  ба моликияти  мақомоти марказии ҳокимияти давлатӣ тааллуқ дошта,   192 адад корхона моликияти мақомоти маҳаллии ҳокимияти давлатӣ мебошанд. Ғайр аз ин ба шумораи   корхонаҳои  давлатии   фаъолияткунанда   83   корхонаҳои давлатии дар раванди азнавбақайдгирӣ қарордошта ва корхонаҳои бо иштироки миноритарии давлат фаъолияткунанда зам карда мешавад, ки бо назардошти ин гурӯҳ теъдоди умумии корхонаҳои давлатӣ ба 1016 адад мерасад.

7. Гарчанд теъдоди асосии корхонаҳои давлатиро корхонаҳои миёна ва хурд ташкил диҳанд ҳам, дар соҳаҳои энергетика, нақлиёт, захираҳои об ва саноати вазнин корхонаҳои азими давлатӣ фаъолият доранд. Дар соҳаи молиявии иқтисодиёт корхонаҳои давлатиро ду адад бонк ва ҳашт адад муассисаҳои молиявии қарзӣ намояндагӣ мекунанд. Корхонаҳои азими давлатӣ дар иқтисодиёти Тоҷикистон мақоми муҳим доранд. Соли 2014 дороии 21 корхонаи давлатии бахши ғайримолиявӣ 34,4 фоиз ва уҳдадориҳои онҳо  27,7 фоизи маҷмӯи
маҳсулоти   дохилӣ   кишварро   ташкил  доданд.   Худи   ҳамон   сол даромади 24 адад корхонаҳои азими давлатӣ дар маҷмӯъ 11,9 фоизи маҷмӯи маҳсулоти дохишш мамлакатро ташкил дод. Ин корхонаҳои
азими давлатӣ инчунин дар таъмини шуғли захираҳои меҳнатии кишвар нақши муҳим мебозанд. Солҳои охир шумораи коргарону хизматчиёни корхонаҳои саноатӣ каме ихтисор ёфт, вале дар 24 адад корхонаи азими давлатӣ ҳоло ҳам зиёда аз 42 ҳазор корманд фаъолият доранд. Қисми зиёди ин захираҳои меҳнатӣ дар якчанд корхонаҳои азими давлатӣ фаъолият доранд. Масалан, танҳо аз шумораи умумии коргарону хизматчиёне, ки 24 корхонаи азими давлатӣ машғули коранд, аз се ду ҳисса ё 28000 ҳазор нафар ҳамагӣ дар чор корхонаи давлатӣ фаъолият доранд.


Ҷадвали 1: Навъҳо корхонаҳо

	
	Шумораи корхонаҳо
	Корхонаҳои тобеи мақомоти марказӣ
	Корхонаҳои тобеи мақомоти маҳаллии ҳокимият 

	Корхонаҳое, ки дар онҳо ҳиссаи давлат
 > 50% мебошад
	908
	716
	192

	Аз рӯи бахшҳо:
	
	
	

	•         Ғайримолиявӣ
	898
	
	

	•         Молиявӣ
	10
	
	

	Аз рӯи навъ:
	
	
	

	Корхонаи воҳиди давлатӣ
	797
	608
	189

	- Ҷамъияти саҳомии кушода
	104
	101
	3

	- Ҷамъияти саҳомии пушида
	б
	6
	

	- Ҷамъияти дорон масъулияти маҳдуд
	1
	1
	

	Корхонаҳои дар раванди азнавбақайдгирӣ ва барҳамдиҳӣ қарордошта
	83
	X
	X

	Корхонаҳое, ки дар онҳо ҳиссаи  давлат <  50% мебошад
	25
	
	

	Ҷамъи корхонаҳо бо ипггироки сармояи давлатӣ
	1016
	X
	X


(маълумот ба ҳолати 1 январи соли 2015)

8. Тайи солҳои сипаришуда даромаднокии корхонаҳои азими давлатӣ ба дараҷаи назаррас коҳиш ёфт,  Гурӯҳи иборат аз  14 корхонаи давлатии бахши ғайримолиявӣ, ки дар реҷаи мониторинг қарор доранд, аз гурӯҳи корхонаҳои давлатии фоидаовар ба гурӯҳи зараровар табдил ёфтаанд. Масалан, агар соли 2011 фоидаи ин гурӯҳ то пардохти андозҳо дар маҷмӯъ 213,3 млн, сомониро ташкил дода бошад, соли 2014-ум нншондиҳандаҳои молиявии фаъолияти он коҳиш ёфта, гурӯҳ ин соли молиявиро бо маҷмуи зарар ба андозаи 623,8 млн. сомонӣ  ҷамъбаст намуд.  Аз ҷумла коҳишёбии асосии ҳолат дар Ширкати саҳомии холдингии кушодаи "Барқи Тоҷик" ва Корхонаи воҳиди давлатӣ "ТАЛКО" ба амал омад, ки солро мутаносибан ба андозаи 423,6 млн. сомонӣ ва 388,3 млн. сомонӣ бо зарар ҷамъбаст намуданд.. Инчунин фаъолияти  ғайриқаноатбахши  муомилотӣ  ба афзудани қарздории кредиторӣ ва дигар қарздориҳо оварда расонид. Як қатор корхонаҳо гарчанд сармояашон ихтисор шуда бошад ҳам, суботи молиявиро таъмин карда тавонистанд, ҳол он ки ба корхонаҳои
дигар дарёфти сармояи иловагӣ зарур омад.

9. Ҳукумати Ҷумҳурии Тоҷикистон ҳамчун саҳмгузори асосӣ ҳуқуқи гирифтани дивидендро аз корхонаҳои давлатии фоидаовар дорад. Соли 2014-ум ба Ҳукумати Ҷумҳурии Тоҷикистон корхонаҳои азими давлатӣ 13,7 млн. сомонӣ дивиденд пардохт намуданд. Дар навбати худ Ҳукумати Ҷумҳурии Тоҷикистон аз буҷети давлатӣ ба маблағи 5,4. млн. сомонӣ ба корхонаҳои давлатии ғайримолиявӣ ва 12,0 млн. сомонӣ ба корхонаҳои давлатии молиявӣ кумаки бевоситаи молиявӣ барои афзоиши нақшавии сармояи саҳомии онҳо ҷудо намуд.
10. Корхонаҳои   азими   давлатӣ   аз   сабаби   зиёд   будани уҳдадориҳо ва зарари ҷамъшудаи онҳо ҳамчун сарчашмаи хавфҳои асосии фискалӣ барои давлат боқӣ мемонанд. Аз ин лиҳоз, Ҳукумати Ҷумҳурии Тоҷикистон зарур мешуморад,  ки  назорати  фаъолияти корхонаҳои давлатиро таҳким бахшад. Бо ин мақсад дар сохтори Вазорати молия раёсати таҳлили фаъолияти молиявию хоҷагидории корхонаҳои  азими давлатӣ таъсис дода  шуд.  Айни  ҳол  раёсати номбурда мониторинги пайваста ва баҳодиҳии фаъолияти муомилотӣ
ва молиявии 24 корхонаи азими давлатиро ба уҳда дорад.

11. Вазорати молия чанд сол қабл таҳия намудани ҳисобот оид ба хавфҳои фискалиро оғоз намуд, ки дар ба он хавфҳои асосии фискалии  аз  ҷониби  корхонаҳои азими давлатӣ  бароянда  барои давлат, ҳамчун саҳоми ягона, таваҷҷуҳи асосӣ зоҳир карда мешавад. То имрӯз аз рӯи натиҷаҳои солҳои молиявии 2011-2014 чор адад ҳисобот  оид ба хавфҳои  фискалии марбут ба корхонаҳои  азими давлатӣ омода гардидаанд, ки дар онҳо хавфҳо аз нуқтаи назари эҳтимолияти оқибатҳои онҳо тасниф карда шудаанд. Ин ҳисоботҳо аз
ҷониби Вазорати молия тасдиқ гардида, баъдан якҷоя бо лоиҳаҳои буҷети давлатӣ барои солҳои 2013, 2014, 2015 ва 2016 барои баррасӣ ба Ҳукумати Ҷумҳурии Тоҷикистон ва Маҷлиси намояндагони Маҷлиси Олии Ҷумҳурии Тоҷикистон пешниҳод гардиданд. Ғайр аз ин, дар ҳисобот дар бораи хавфҳои фискали хавфҳои фискалии барои давлат аз   ҷониби   корхонаҳои   давлатӣ   бароянда   тасниф   карда   шуда, баҳодиҳии миқдории оқибатҳои эҳтимолӣ дар сурати рух додани онҳо гузаронида мешавад, Ҳамзамон ҳисобот дар бораи хавфҳои  фискалӣ дар сомонаи. Вазорати молия (www.minfin.tj) ҷойгир карда шудааст. Мусаллам аст, ки ба ҷуз хавфҳои аз натиҷаи фаъолияти корхонаҳои давлатӣ бароянда барои давлат, ки дар ҳисобот дар бораи хавфҳои
фискалӣ муайян гардидаанд, инчунин худи корхонаҳои давлатӣ низ ногузир дучори хавфҳои бешумор мегарданд, ки хоси соҳаҳои алоҳида мебошанд.  Ин хавфҳо  дар ҳисобот дар  бораи хавфҳои  фискалӣ 
баррасӣ намегарданд.

 12. Гарчанде дар ҳисобот дар бораи хавфҳои фискалӣ хавфҳои фискалии асосии корхонаҳои давлатӣ муайян ва шумораи эҳтимолии оқибатҳо дар мавриди сар задани онҳо баҳогузорӣ мегарданд, вале дар ҳисобот дар бораи хавфҳои фискалӣ ягон тадбирҳои махсус, ки ба боздоштан ва ё паст кардани таъсири хавфҳо нигаронида шуда бошанд, нишон дода намешаванд.
13.     Сарраёсати қарзҳои давлатӣ ва ҷалби сармоягузории давлатии Вазорати молия баҳисобгирии ҳам зерқарзҳо ва ҳам кафолатҳои давлатии ба корхонаҳои давлати додашударо  пеш мебарад. Сарраёсати карзҳои давлатӣ ва ҷалби сармоягузории давлатӣ инчунин мониторинги пардохти қарзҳоро аз ҷонпби корхонаҳои давлатӣ дар алоқамандӣ бо истифодаи воситаҳои молиявию қарзӣ мегузаронад.
14. Кумитаи   давлатии    сармоягузорӣ   ва   идораи    амволи давлатии   Ҷумҳурии   Тоҷикистон   низ   дар   назорати   фаъолияти корхонаҳои   давлатӣ   мақоми   муҳим   дорад.   Кумитаи   давлатии сармоягузорӣ   ва идораи    амволи давлатии Ҷумҳурии Тоҷикистон дорои  ваколати  таъмини  ҳуқуқҳои  давлат-саҳом  дар  ширкатҳои саҳомии бо иштироки давлат фаъолияткунанда буда, манфиатҳои давлатро    ҳамчун    саҳом   ҳимоя    менамояд.    Кумитаи    давлатии сармоягузорӣ  ва идораи  амволи  давлатии  Ҷумҳурии Тоҷикистон
инчунин масъули масъалаҳои хусусигардонӣ ва реструктуризатсияи корхонаҳои давлатӣ мебошад.

15. Вазорату   идораҳои   соҳавӣ   низ   назорати   корхонаҳои давлатиро амалӣ    намуда, кӯшиш менамоянд кафолат диҳанд, ки фаъолияти корхонаҳо дар пайвасгагӣ бо пешбурди сиёсати иқтисодии
давлат дар ин соҳаҳо бошад ва ба ҳадафҳои он ҷавобгӯ бошанд. Дар робита бо ин   корхонаҳои давлатӣ   вазифадоранд, ки ба вазоратҳои соҳавӣ ҳармоҳа маълумотномаҳои ғайримолиявӣ ва ҳар семоҳа
ҳисоботи молиявиро пешниҳод намоянд.

16. Солҳои охир хавфҳои аз корхонаҳои давлатӣ бароянда беш аз пеш нигаронкунанда буда, диққати ин сохторҳои дахлдорро ба таври ҷиддӣ ҷалб менамоянд. Ин  вазъият водор менамояд,  ки зарурати идома додани фаъолияти оғозгардида оид ба идоракунии хавфҳо боз ҳам мубрам гардад. Натиҷаҳои охири ғайриқаноатбахши фаъолияти корхонаҳои азими давлатӣ масъалаи зарурати бетаъхири таҳияи  низоми  самаранок,  натиҷабахш  ва шаффофи  идоракунии хавфҳоро, ки қисми ҷудонашавандаи фаъолияти хуб ва касбии кори идоракунӣ мебошад, ба мйён гузошт.

3. Ҳадафҳои пешбинишуда
.
17.
Ҳадафҳои пешбинишуда иборатанд аз:
           - таъмин намудани пайваста ва дар реҷаи доимӣ ташхис, арзёбӣ ва идоракунии хавфҳои назарраси фискалии аз корхонаҳои давлатӣ бароянда, ки ба буҷет таъсир расонида метавонанд ва додани ҳисобот дар хусуси онҳо;


           - таҳияи стратегияи худии пешгирӣ ва паст намудани хавфи корхонаҳои давлатӣ, ки ба боздошти хавф, идоракунии он, инчунин вогузории хавфҳо, бо мақсади то ҳадди камтарин расонидани таъсири он ба буҷет; 
           - мураттаб сохтани нақш, уҳдадориҳои вазифавӣ ва ҳисоботдиҳӣ дар робита бо идоракунии хавфҳо бо ҳамзамон такмили равандҳои муомилотӣ ва протоколҳои корҳо, ҳам дар сатҳи мақомоти давлатӣ ва ҳам дар сатҳи корхонаҳои давлатӣ бо мақсади пешгирӣ ва пасткунии таъсири хавфҳо;
           - дастгирӣ дар таҳияи воситаҳои таҳлилӣ барои мониторинг ва паст намудани омилҳои эҳтимолии хавфҳои хоси корхонаҳои давлатӣ, портфели давлатии корхонаҳои давлатӣ;
           - дар сатҳи зарурӣ додани кафолат ба Маҷлиси Олии Ҷумҳурии Тоҷикистон, Ҳукумати Ҷумҳурии Тоҷикистон ва аҳли васеи ҷомеа дар мавриди он, ки хавфҳои назарраси барои давлат ҷойдоштае, ки аз корхонаҳои давлатӣ бармеоянд, таҳти идоракунии самаранок қарор доранд.
4. Сохтори идоракунии хавфҳо

18. Ҷорӣ  намудани  сохтор  оид  ба  ошкор  ва  идоракунии хавфҳои фискалии корхонаҳои давлатӣ метавонад таъсири эҳтимолии манфии хавфҳоро ба молияи давлатӣ коҳиш дода, устувории молияи давлатиро ҳангоми баамалоии хавфҳо таҳким бахшад.

19. Зимни коркарди ин сохтор вазифа гузошта шуда буд, ки методологияи ба таври дақиқ сохторбандишуда, доимоамалкунанда ва пешгирикунанда  барои дарёфт,  интиқол  ва  идоракунии  хавфҳои фискалии марбут ба корхонаҳои давлатӣ ва фаъолияти онҳо ташкил карда   шавад.   Фаъолият   мутобиқи   ин   сохтор   ба   такмилдиҳии ҳамоҳангсозии талошҳо ва самаранокии корҳо оид ба идоракунии
хавфҳои    фискалии    аз    корхонаҳои    давлатӣ    бароянда    равона гардидааст.

20. Кор бо хавфҳо дар нуқта ва ё мавзеи бавуҷудоии онҳо ва ё гузаронидани онҳо ба бахши хусусӣ на дар ҳамаи мавридҳо муяссар мегардад. Ҳадафи Ҳукумати Ҷумҳурии Тоҷикистон таъмин намудани
он мебошад, ки хавфҳои боқимонда ба таври зарурӣ ташхис, пайгирӣ,  ошкор ва идора карда шаванд.

21. Нақшаи идоракунии хавфҳои фискалӣ, ки дар Нақшаи 1 зерин пешниҳод гардидааст, модели консептуалии кори фарогир ва муттасил бо хавфҳои фискалии корхонаи давлатӣ мебошад:

Нақшаи 1: Сохтори идоракунии хавфҳо 

§1. Сатҳи давлатӣ

22.
Дар сатҳи давлат асосан он хавфҳои аз ҷониби корхонаҳои  давлатӣ бароянда ташвишовар шуморда мешаванд, ки метавонанд ба  вазъи молиявии кишвар таъсири ҷиддӣ расонанд. Хавфҳои сатҳи давлатӣ он гурӯҳи хавфҳое мебошанд, ки дар Ҳисобот дар бораи хавфҳои фискалӣ таҷассум ёфтаанд.

§2. Сатҳи корхонаи давлатӣ
23. Дар сатҳи корхонаи давлатӣ маъмурият ва раёсати он масъулияти идоракунии ҳама гуна хавфҳои корхонаро ба уҳда доранд. Давлат нияти бо ягон тариқ дахолат ва ё кам кардани ин масъулиятро надорад.

24. Уҳдадориҳои давлат дар сатҳи корхонаҳои давлатӣ мусоидат дар таҳияи дастурамалҳо оид ба  идоракунии хавфҳо, стандартҳо, инчунин воситаҳои молиявӣ ва таҳлилие мебошад, ки метавонанд ба ҳамаи корхонаҳои давлатӣ муфид бошанд ва як қисми кори доимӣ оид ба такмилдиҳии усул ва расмиёти идоракунии хавфҳои корхонаҳои давлатӣ хоҳанд буд.

§3. Унсурҳои сохтори идоракунии хавфҳо
25. Ташхис,   интишори   иттилоот   ва   идоракунии   хавфҳои фискалии корхонаҳои давлатӣ се унсури асосии сохтори идоракунии хавфҳо мебошанд, ки дар зер нишон дода шудаанд (Нақшаи 2).

26. Ҷараёни дуруст ташкилшудаи ташхиси хавфҳо, тасниф ва ба гурӯҳҳо ҷудо намудани онҳо барои дарки пурраи таъсири молиявии фаъолияти корхонаҳои давлатӣ ба буҷет зарур аст. Ҳисоботдиҳӣ хеле
муҳим аст, зеро он ба шахсони масъул имконият медиҳад, ки қарорҳоро дар асоси иттилооти  ҳамаҷониба   баррасӣ ва қабул намоянд. Шаффофияти ҳисобот боварии доираи васеи аҳли ҷомеаро ба сиёсати фискалии давлат афзун мегардонад. Ҳам ташхиси хавфҳо ва ҳам интишори иттилоот дар хусуси онҳо барои идоракунии
самараноки хавфҳои фискалии корхонаҳои давлатӣ заминаи мустаҳкам мегузоранд.

Нақшаи 2: Унсурҳои сохтори идоракунии хавфҳо

5. Самтҳои тавсияшавандаи амалиёт

5.1. Ташхиси хавфҳо

5.1.1. Рӯйхати пурраи корхонаҳои давлатӣ

§1. Вазъи ҷорӣ

27.
Таҳияи  руйхати  пурраи  корхонаҳои давлатӣ марҳидаи аввали ҷараёни ташхиси хавфҳо мебошад. Таҳияи рӯйхати пурра кафолати онро таъмин мекунад, ки ҳамаи корхонаҳо ва хавфҳои бо онҳо алоқаманд ба таври зарурӣ ташхис карда шаванд. Ҳамин тавр, давлат аз андозаи хавфҳо огоҳ мегардад ва дучори ҳолатҳои ғайричашмдошти номусоиди фискалӣ намегардад.
28. Вазорати молия  соли 2015 таҳияи рӯйхати пурраи корхонаҳои давлатиро ба анҷом расонид.   Рӯйхат дар заминаи ҳисоботи мавҷудаи оморӣ ба ҳолати 1-уми январи соли 2015, ки аз ҷониби Агентии омор пешниҳод шудаанд, таҳия гардидааст. Рӯйхат аз рӯи принсипи маъмурӣ - зинавӣ тартиб дода шудааст, ки тибқи он корхонаҳои давлатӣ  вобаста ба вазорату идораҳои соҳавии дахлдор ҷойгир карда шудаанд. Дар рӯйхат инчунин тақсимот ба корхонаҳои молиявӣ ва ғайримолиявӣ ба инобат гирифта шудааст. Гурӯҳи
молиявии корхонаҳои давлатӣ камшумор буда, танҳо ду бонк ва ҳашт муассисаи молиявии қарзиро дар бар мегирад.

29. Сохтори  гурӯҳи  корхонаҳои давлатӣ  бениҳоят  гуногун мебошанд. Корхонаи воҳиди давлатӣ   шакли бартариятдоштаи корхонаҳои давлатӣ буда, дар маҷмӯъ 797 корхонаро дар бар мегирад.
Гурӯҳи калони дуюми корхонаҳои Давлатиро 104 адад ширкатҳои саҳомии кушода ташкил медиҳанд, ки зиёда аз 50 фоизи сармояи саҳомии онҳо ба давлат тааллуқ дорад. Гурӯҳи сеюмро қисмати на он қадар калони ҷамъият ва ширкатҳои саҳомии пӯшида ё ҷамъиятҳои саҳомии дорои  маъсулияти  маҳдуд бо  иштироки давлат ташкил медиҳанд.

30.
Аз  шумораи умумии  корхонаҳои  фаъолияткунанда 716 корхонаи давлатӣ дар моликияти  мақомоти марказии ҳокимияти давлатӣ ва 192 корхонаи давлатӣ дар моликияти мақомоти маҳаллии
 ҳокимияти давлатӣ қарор доранд. Ғайр аз ин ба шумораи корхонаҳои давлатии фаъолияткунанда 83 корхонаҳои давлатии дар раванди азнавбақайдгирӣ қарордошта ва корхонаҳои бо иштироки миноритарии давлат фаъолияткунандаро илова намудан зарур аст, ки дар маҷмӯъ теъдоди умумии корхонаҳои ба ҳисоб гирифташуда ба  1016 адад мерасад.

31.
Ин рӯйхат доимӣ ва тағйирнопазир намебошад. Бо мурури замон ҳолати корхонаҳои давлатии дар марҳилаи азнавбақайдгирӣ қарордошта метавонад тағйир ёбад. Ба ғайр аз ин баъзе корхонаҳои давлатӣ метавонанд мавриди реструктуризатсия, хусусигардонӣ қарор гиранд ва ё ҳатто барҳам дода шаванд. Иттилооти навкардашуда ва аз ҳама охирин оид ба шумораи корхонаҳои давлатӣ барои идоракунии хавфи корхонаҳои давлатӣ бениҳоят зарур ва муҳим мебошад.
§2. Амалҳои асосӣ
32. Ба зиммаи Вазорати молия расман масъулияти ҳамасола тартиб додан ва нав кардани рӯйхати корхонаҳои давлатӣ дар асоси иттилооти аз Агентии омор ва Кумитаи андоз дастрасгардида вогузор мегардад. Маълумот оид ба тобеияти маъмурии корхонаҳои давлатӣ дар ҳамоҳангӣ бо вазорату идораҳои соҳавӣ дақиқ карда мешавад.

33. Агентии омор ва Кумитаи андоз рӯйхати пурра ва навкардашудаи корхонаҳои давлатӣ, ҳам аз рӯи шумораи корхонаҳои давлатии фаъолияткунанда ва ҳам аз рӯи шумораи корхонаҳои давлатии дар марҳилаи азнавбақайдгирӣ қарордошта бо тақсимоти маълумоти аз рӯи шакл ва намуди ин корхонаҳо пешниҳод менамоянд.

34. Рӯйхати навкардашудаи корхонаҳои давлатӣ дар сомонаи Вазорати молия ҷой дода мешавад.

5.1.2 Категорияи хавфҳои фискали

§ 1.Вазъи ҷорӣ

        35. Барои мақсадҳои Стратегияи идоракунии хавфҳо хавфи фискалӣ ҳамчун омили фосиладоре муайян карда мешавад, ки фарқияти байни нишондиҳандаҳои дурнамои молиявӣ ва натиҷаи дахлдори молиявии бадастовардашударо ба вуҷуд меорад.
 36. Давлат ҳамчун соҳибмулк, мумкин аст ба талаботи корхонаҳои давлатӣ оид ба ҷуброн намудани зарари молиявии онҳо, пӯшонидани қарз ва пардохти қарз ҳатто дар сурати мавҷуд набудани кафолати аниқ аз ҷониби давлат дучор гардад. Аз ин лиҳоз, номуътадилшавии вазъи молиявӣ ва зйёдшавии қарзи корхонаҳои давлатӣ, хусусан Ширкати саҳомии холдингии кушодаи "Барқи Тоҷик", манбаи ҷиддии хавф барои Ҳукумати Ҷумҳурии Тоҷикистон маҳсуб меёбад.
        37. Дар мавриди корхонаҳои давлатӣ хавфҳои фискалӣ омилҳое маҳсуб меёбанд, ки боиси пайдошавии тафриқа байни нишондиҳандаҳои дурнамои дар буҷети солонаи давлатӣ пешбинигардида ва нишондиҳандаҳои барномаи миёнамуҳлати хароҷоти давлатӣ вобаста ба маблағҳои молиявии марбут ба корхонаҳои давлатӣ мегарданд. Мисоли чунин ҷараёнҳои молиявӣ дивидендҳо-пардохти маблағи асосӣ ва ё фоизи қарзҳо аз тарафи корхонаҳои давлатӣ, инчунин аз ҷониби давлат зиёд намудани сармояи саҳомии корхонаҳои давлатӣ шуда метавонад.
38. Намудҳои зикргардидаи ҳавфҳои фискалиро мутобиқи таснифоти хавфҳои фискалӣ метавон ба амалҳои ошкоро ва ё ниҳонӣ, бевосита ё шартӣ ҷудо намуд. Барои ҳар категорияи объектҳо дар ҷадвали зер намудҳои амалиёти Ҳукумати Ҷумҳурии Тоҷикистон ва уҳдадориҳои шартии Ҳукумати Ҷумҳурии Тоҷикистон    оварда шудаанд, ки метавонанд дар оянда боиси ташаннуҷи ҷиддии вазъи молиявӣ гарданд.

39. Объекти бевоситаи хавфи фискалӣ дар ҳар ҳолат уҳдадорӣ мебошад.

40. Объекти шартии хавфи фискалӣ уҳдадорие мебошад, ки тараф (озод ва ё маҷбурӣ) аллакай ба уҳда гирифтааст, вале муҳлат ва ё андозаи он шартӣ буда, аз рух додани ягон воқеаи номуайян дар оянда вобаста мебошад; аз ин лиҳоз, он ҳанӯз уҳдадории дақиқ нест ва агар он воқеаи номуайян рух надиҳад, мумкин аст ҳеҷ вақт уҳдадорӣ нашавад.

41. Объекти ошкорои хавфи фискалӣ уҳдадорӣ мутобиқи тавофуқоти ҳуқуқӣ ё қарордодии молиявӣ мебошад, ки ба пайдоиши талаботи шартии амалӣ намудани пардохти аҳамияти иқтисодӣ мегарданд.

42. Объекти ғайриошкорои хавфи фискалӣ ин уҳдадории Ҳукумати Ҷумҳурии Тоҷикистон мебошад, ки интизориҳои давлатӣ ва бозориро инъикос менамоянд.

Ҷадвали 2: Объектҳои хавфҳои фискалӣ

	Объектҳои хавфҳои фискалӣ

	
	Мустақим
	Шартӣ

	Ошкоро
	• Субсидияҳои буҷетӣ Маблағгузории мутамарказ 
• Пардохтҳо аз рӯи маблағгузорӣ аз буҷет ва даромад аз хусусигардонӣ 

• Пардохти маблағи асосӣ ва фоизи қарзҳо аз буҷет
	• Кафолатҳои қарзӣ 

• Баҳсҳои байнибуҷетӣ 

• Воридоти пардохтҳо аз маблағи асосӣ ва фоизи шартномаҳои зерқарзӣ 

• Воридот аз дивидендҳои буҷетӣ ва дурнамоӣ

	Ғайриошкоро
	• Субсидияҳои пешбинишуда

Дурнамои афзоиши маблағгузорӣ

Дурнамои пардохтҳои маблағгузорӣ аз буҷет ва даромад аз хусусигардонӣ
	• Уҳдадориҳои корхонаҳои давлатӣ 

• Баҳсҳои ҳуқуқии корхонаҳои давлатӣ 

• Беқурбшавии назарраси дороиҳои молиявии корхонаҳои давлатӣ 

• Фаъолияти квазифискалии корхонаҳои давлатӣ


§2. Амалҳои асосӣ

43.
Ҳам объектҳои ошкоро ва ҳам ниҳонии хавфҳои фискалӣ бояд ҳамаҷониба дар доираи таҳлили фискалӣ ва назорати фискалӣ баррасӣ карда шаванд. Бинобар ин таснифоти мазкур (ҷадвали таснифотӣ) бояд   ба дастурамали раёсати таҳлили фаъолияти молиявию хоҷагидории корхонаҳои азими давлатӣ ворид карда шавад, то бо истифода аз он ин хавфҳоро ташхис, пайгирӣ намудан ва дар Ҳисобот дар бораи хавфҳои фискалӣ инъикос кардан мумкин бошад.

5.2 Интишори иттилоот оид ба хавфҳо

5.2.1 Ҳисоботи шаффоф оид ба фаъолияти молиявии корхонаҳои давлатӣ ва хавфҳо

§1. Вазъи ҷорӣ

44. Интишори васеи иттилоот ба Ҳукумати Ҷумҳурии Тоҷикистон имконият медиҳад, ки фаъолияти корхонаҳои давлатиро беҳтар назорат карда, масъулияти онҳоро барои натиҷаи ин фаъолият таъмин намояд.   Он ҳамчунин имконият медиҳад, ки Маҷлиси намояндагони Маҷлиси Олии Ҷумҳурии Тоҷикистон нисбати хавфҳои аз фаъолияти молиявии корхонаҳои давлатӣ бармеомада ва таъсири онҳо ба буҷети давлатӣ қарорҳои асоснокшуда қабул намояд. Ғайр аз ин, шаффофияти беҳтар ба аҳли ҷомеа ҳуқуқи дастрасӣ ба маълумот дар   бораи дороиҳои корхонаҳои давлатӣ медиҳад, инчунин ба сармоягузорони эҳтимолӣ оид ба фаъолияти ин ё он   корхона маълумоти зарурӣ пешниҳод менамояд. Барои Ҷумҳурии Тоҷикистон, ки саҳми корхонаҳои давлатӣ дар иқтисодиёти он мавқеи хоса дорад, шаффофияти корхонаҳои давлатӣ хеле муҳим мебошад.

45. Тибқи Қонуни Ҷумҳурии Тоҷикистон "Дар бораи баҳисобгирии муҳосибӣ ва ҳисоботи молиявӣ"  ҳамаи субъектҳои манфиати омма субъектҳои дорои манфиати умум уҳдадоранд ҳисоботи молиявиро мутобиқи талаботи стандартҳои байналмиллалии ҳисоботи молиявӣ таҳия намоянд. Баъдан ин корхонаҳо ҳисоботҳои
таҳияшударо ба соҳибмулкон пешниҳод менамоянд.  Ғайр аз ин, корхонаҳое,  ки стандартҳои байналмилалии ҳисоботи молияви-ро истифода менамоянд, бояд ҳисоботи молиявиро ба маҳфуздорандаи махсус пешниҳод намоянд.

46. Шарҳи расмии мафҳуми субъектҳои дорои манфиати умум бо қарори Ҳукумати Ҷумҳурии Тоҷикистон тасдиқ шудааст. Мутобиқи ин қарор корхонаҳои зерин субъектҳои дорои манфиати
умум метавонанд ҳисоб карда шаванд: бонкҳо, ширкатҳои суғуртавӣ, биржаҳои фондӣ, монополияҳои табиӣ,   фондҳои нафақавӣ ва корхонаҳое,  ки ба яке аз се меъёри теъдодии молиявӣ ҷавобгӯ мебошанд. Ин меъёрҳо  нишондодҳои зерини корхона мебошанд: даромаде, ки аз 30,0 млн. сомони зиёдтар аст, дороиҳое, ки аз 100,0 млн. сомонӣ зиёдтаранд ва ё теъдоди кормандони корхона, ки аз 1000 нафар зиёдтар мебошад.
47. Айни ҳол корхонаҳои азими давлатӣ хавфҳоро дар эзоҳот ба ҳисоботи молиявӣ ҳамчун қисми ҳисоботи ҳарсолаи худ нишон медиҳанд. Ҳукумати Ҷумҳурии Тоҷикистон ба муккамалӣ ва саҳеҳияти 
раванди идоракунии хавфҳо дар корхонаҳои давлатӣ такя карда, эътимод бар он дорад, ки дар корхонаҳои давлатӣ пуррагӣ ва дақиқии иттилооти дар ҳисобот пешкашшавандаро таъмин менамоянд.

48. Талаботи қонунгузорӣ нисбат ба интишор намудани ҳисоботи молиявӣ аз ҷониби субъектҳои дорои манфиати умум қатъӣ ва муваззафкунанда намебошад. Дар Қонуни Ҷумҳурии Тоҷикистон "Дар бораи баҳисобгирии муҳосибӣ ва ҳисоботи молиявӣ" намудҳои ташкилот ва корхонаҳое оварда шудаанд, ки уҳдадоранд ҳисоботи молиявии худро  интишор намоянд.  Талаботи интишор намудани ҳисоботи молиявӣ    танҳо барои ҷамъиятҳои саҳомӣ, бонкҳо, ширкатҳои суғуртавӣ, биржаҳои фондӣ, монополияҳои табиӣ,
фондҳои нафақавӣ ва сармоягузорӣ ҳатмӣ мебошад. Дар мавриди корхонаи воҳиди давлатӣ бошад, ҳатто корхонаҳои воҳиди давлатии азим ягон талаботи қонунгузорӣ дар хусуси интишори ҳатмии ҳисоботи молиявӣ вуҷуд надорад.

49. Илова бар ин дар қонугузорӣ ягон талаботи ҳатмӣ нисбати корхонаҳои давлатии хурду миёна барои интишори иттилоот дар хусуси  фаъолияти  молиявӣ  ва  ғайримолиявии  онҳо  мавҷуд нест. Талабот оид ба интишори иттилоот амалан дохилисохторӣ мебошад, интишори расмии иттилооти молиявӣ амали ихтиёрӣ мебошад.

50. Сомонаҳои мавҷудаи корхонаҳои давлатӣ барои интишори мунтазами иттилооти молиявӣ кам истифода мегарданд ва аксари корхонаҳои давлатӣ тамоман сомонаи худро надоранд.
51. Барои он, ки итилооти молиявӣ ҳамчуи асос барои қабули қарор истифода шавад, иттилоот бояд сифати дараҷаи баландро доро бошад, ки барои ин ҳатман аудити беруна зарур аст. Қонуни Ҷумҳурии 
Тоҷикистон "Дар бораи аудит ва фаъолияти аудиторӣ" дорои муқарраротест, ки мутобиқи он ҳамаи субъектҳои дорои манфиати  умум бояд ҳамасола аз санҷиши аудитӣ гузаранд. Дар асл санҷиши аудитии ҳарсолаи баъзе корхонаҳои азими давлатӣ умуман гузаронида нашудааст. Қоидаҳо  ва дастурамалҳои мавҷуда барои ташаккули механизми таъмини иҷрои ин талабот кумак намерасонанд. Ин норасоии ҷиддӣ дар қонунгузории амалкунанда мебошад.

52. Корхонаҳои давлатӣ инчунин вазифадоранд ҳисоботи молиявӣ, ҳисобот оид ба фаъолияти худ, инчунин иттилооти дигарро ба як қатор вазорату идораҳо, аз ҷумла Агентии омори, Кумитаи андоз ва вазоратҳои соҳавӣ ирсол намоянд. Нисбати баъзе корхонаҳои давлатӣ инчунин талаботи иловагӣ дар мавриди пешниҳоди иттилоот ба Кумитаи давлатии сармоягузорӣ ва идораи амволи давлатӣ ва Вазорати молия мавҷуд аст.


53.
Раёсати мониторинги фаъолияти молиявию хоҷагидории корхонаҳои азими давлатӣ тибқи қарори   Ҳукумати Ҷумҳурии Тоҷикистон аз 19 сентябри соли 2008, №454 ташкил карда шудаст. Бо ин қарор ҳамчунин рӯйхати иборат аз даҳ корхонаи азими давлатие, ки таҳти реҷаи мониторинг қарор гирифтанд, тасдиқ гардид. Баъдан теъдоди корхонаҳои азими давлатии ба раёсати таҳлили фаъолияти молиявшо хоҷагидории корхонаҳои азими давлатӣ ҳисоботдиҳанда зиёд карда шуд. Айни ҳол раёсати таҳлили фаъолияти молиявию хоҷагидории корхонаҳои азими давлатӣ мониторинги фаъолияти 24 корхонаи азими давлатиро амалӣ менамояд, вале баъзе корхонаҳои азими давлатӣ то ҳанӯз бо назорати густурдаи фискалӣ фаро гирифта нашудаанд.
54. Қайд намудан муҳим аст, ки дар қонунгузории амалкунанда мафҳуми корхонаҳои азими давлатӣ   муайян карда нашудааст. Корхонаҳои давлатие, ки ба мафҳуми субъектҳои дорои манфиати умум рост меоянд,  шартан корхонаҳои азими давлатӣ шуморида мешаванд. Воридсозии мафҳуми корхонаи давлатӣ ба қонунгузорӣ ба шомилшавии як қатор корхонаҳои давлатии дигар ба реҷаи мониторинги раёсати таҳлили     фаъолияти молиявию хоҷагидории корхонаҳои азими давлатӣ мегарданд. Дар баробари ин, бо дарназардошти амният ё асосҳои аз дороиҳои моддӣ вобастанабуда ба рӯйхат ворид намудан ва ё  аз он хориҷ намудани корхона муносибати оқилонаю уҳдабарояндаро тақозо менамояд.

55. Тибқи дастурамал оид ба гузаронидани мониторинг корхонаҳои азими давлатӣ бояд ҳар семоҳа  ҳисоботи молиявӣ, инчунин иттилооти иловагии молиявӣ ва ғайримолиявиро ба раёсати таҳлили фаъолияти молиявию хоҷагидории корхонаҳои азими давлатӣ пешниҳод намоянд. Вале ин ҳисобот асосан  нишондиҳандаҳои дурнамои молиявиро дар бар мегирад. Раёсати таҳлили фаъолияти молиявию хоҷагидории   корхонаҳои азими давлатӣ иттилооти мазкурро ҳангоми таҳия намудани ҳисоботи таҳлилӣ барои Ҳукумати
Ҷумҳурии Тоҷикистон оид ба фаъолияти корхонаҳои давлатӣ истифода мебарад. Ҳамзамон, талаботи расмӣ   барои нашри ин ҳисобот айни замон вуҷуд надорад.

56. Корхонаҳои хурд ва миёнаи давлатӣ бо реҷаи мониторинги муттамарказонидашуда фаро гирифта  намешаванд.  Вале хавфҳои фискалие,  ки аз ин гурӯҳи  корхонаҳо бармеоянд, дар маҷмӯъ метавонанд ниҳоят таъсирбахш бошанд. Дар амал раёсати таҳлили фаъолияти молиявию  хоҷагидории корхонаҳои азими давлатӣ
имконияти мустақилона ҷамъ овардан ва таҳия намудани иттилооти молиявии аз ҳамаи корхонаҳои хурду миёнаи давлатӣ дохилшавандаро надорад. Дар ин маврид вазорату идораҳои соҳавӣ метавонистанд маълумоти   марбут ба соҳаи худро барои ба раёсати таҳлили фаъолияти молиявию хоҷагидории корхонаҳои азими давлатӣ ирсол намудани иттилооти молиявии корхонаҳои хурду миёнаи давлатӣ ҷамъбаст намоянд.

§2. Амалҳои асосӣ
57. Ҳамчун қадами нахустин ва чун шакли асосии таҳкимбахшии назорати моликияти давлатӣ бояд таъмин карда шавад, то ҳамаи корхонаҳои давлатие, ки субъектҳои дорои манфиати умум мебошанд, талаботро оид ба санҷиши ҳарсолаи аудитории ҳисоботи молиявиашон иҷро намоянд.

58. Муқаррароти уҳдадоркунандаи корхонаҳои воҳиди давлатӣ,  ки  субъектҳои дорои  манфиати умум  мебошанд,  барои интишори ҳисоботи ҳарсолаи молиявӣ дар сомонаҳои интернетӣ ба Қонуни Ҷумҳурии Тоҷикистон "Дар бораи баҳисобгирии муҳосибӣ ва ҳисоботи молиявӣ" ворид карда мешавад.

59. Ба қонунгузорӣ ворид намудани муқаррарот дар бораи таъин намудани муҷозоти ҷаримавӣ барои риоя накардани талаботи гузаронидани аудити беруна ва интишори ҳисоботи молиявӣ зарур аст.

60. Ба қарор оид ба таъсис додани раёсати таҳлили фаъолияти молиявию хоҷагидории корхонаҳои азими давлатӣ тағйиру иловаҳо ворид карда мешаванд, то ки инҳо пешбинӣ карда шаванд:

- ба қонунгузории амалкунанда ворид намудани мафҳуми аз лиҳози ҳуқуқӣ асосноккардашудаи корхонаи азими давлатӣ, ки ба мафҳуми субъектҳои дорои манфиати умум мутобиқат намояд;
-тавсеаи доираи уҳдадориҳои вазифавии раёсати таҳлили фаъолияти молиявию хоҷагидории корхонаҳои азими давлатӣ барои тамоми субъектҳои  дорои манфиати умум-ҳоро фаро гирифтани фаъолияти он оид ба мониторинги корхонаҳои давлатӣ;
- ворид намудани муқаррароти пешбиникунандаи ҳолатҳое, ки аз корхонаи азими давлатӣ аз реҷаи мониторинг бароварда намешавад;

- ҷорӣ намудани реҷаи соддакардашудаи мониторинг барои корхонаҳои хурд ва миёнаи давлатӣ.
61. Раванди интишори васеи иттилоот марҳила ба марҳила гузаронида шуда, дар навбати аввал маълумоти мухтасари ҷамъбастии молиявии корхонаҳои давлатӣ дар яке аз сомонаҳои марказӣ таҳти
масъулияти Вазорати молия ҷойгир карда мешавад. Дар марҳилаи минбаъда дар сомонаи Вазорати молия ҳисоботи молиявии ҳарсолаи корхонаҳои азими давлатӣ дар шакли пурра ва маълумоти мухтасари
ҷамъбастии молиявии корхонаҳои хурду миёнаи давлатӣ ҷойгир карда мешавад.

62. Корхонаҳои давлатӣ вазифадор мегарданд, ки нисбати хавфҳои назарраси ба фаъолияти молиявӣ     ва амалиёти таъсиррасонанда ҳаҷми кофии маълумотро ба нақшаи корпоративии бараёсати таҳлили фаъолияти молиявию хоҷагидории корхонаҳои азими давлатӣ пешниҳодшаванда ворид намоянд, раёсати таҳлили
фаъолияти молиявию хоҷагидории корхонаҳои азими давлатӣ ҳар сол ҳисоботи таҳлилиро оид ба фаъолияти корхонаҳои азими давлатӣ интишор менамояд.   
5.2.2 Ҳисобот оид ба хавфҳои фискалӣ

§1. Вазъи ҷорӣ

63. Вазорати молия чанд сол қабл ба таҳияи ҳисобот оид ба хавфҳои фискалӣ оғоз намуда буд, ки дар он хавфҳои эҳтимолии аз ҷониби корхонаҳои азими давлатӣ бароянда барои давлат ҳамчун саҳом мавриди баррасӣ дода мешаванд. Ҷорӣ намудани ҳисобот дар бораи хавфҳои фискалӣ дар мавриди корхонаҳои давлатӣ ҳамон аломати сохторӣ дар доираи механизми васеи қарзӣ гардид, ки дар ин хусус байни Ҳукумати Ҷумҳурии    Тоҷикистон ва хазинаи байналмилалии асъор соли 2011-ум мувофиқа ба даст оварда шуд.

64. То ҳоло ҳисобот дар бораи хавфҳои фискалӣ, ки дар он таснифоти   хавфҳои   марбут   ба   корхонаҳои   давлатӣ   ва   арзёбии миқдории оқибатҳои имконпазир дар ҳолати рух додани онҳо оварда
мешавад,    аз    ҷониби    раёсати    таҳлили    фаъолияти    молиявию хоҷагидории  корхонаҳои  азими  давлатии  Вазорати  молия таҳия гардида, аз тарафи Ҳукумати Ҷумҳурии Тоҷикистон баррасӣ ва тасдиқ
мегардиданд ва сипас ин ҳисоботҳо якҷоя бо лоиҳаҳои буҷети давлатӣ барои солҳои 2013, 2014, 2015 ва 2016 барои баррасӣ ба Маҷлиси намояндагони   Маҷлиси   Олии   Ҷумҳурии   Тоҷикистон   пешниҳод мегардиданд.  Ҳамаи ҳисобот дар  бораи  хавфҳои  фискалиҳо  дар сомонаи Вазорати молия ҷойгир карда мешуданд.

65. Ин ҳисобот дар бораи хавфҳои фискалиҳо новобаста аз он, ки дар қонунгузории амалкунанда оид ба таҳияи онҳо талаботи бевосита ҷой надорад, таҳия мегардиданд.

66. Дар   ҳисобот   дар   бораи   хавфҳои   фискалии   ибтидоӣ уҳдадориҳои шартии Ҳукумати Ҷумҳурии Тоҷикистон вобаста ба қарзи фаръӣ ва қарзҳои субъектҳои дорои манфиати умум тибқи кафолати давлат гирифташуда нишон дода мешуданд. Дар ҳисобот дар бораи хавфҳои фискалӣ ҳамчунин иттилоот оид ба фаъолияти квази-фискалии корхонаҳои давлатӣ, ки аз фаъолияти ғайритиҷоратӣ ва  амалиёти  савдо  иборат  аст,  бо  нархҳои  поёнтар  аз  нархҳои тиҷоратӣ   оварда  мешуд.  Дар   фасли   алоҳидаи  ҳисобот  хавфҳои
фискалии/молиявии  дар  давраи  ҳисоботӣ   ошкоргардида   баррасӣ мешуданд.

67. Тайи ин солҳо инъикоси хавфҳо дар ҳисобот дар бораи хавфҳои фискалӣ мунтазам васеъ гардид ва ба он иттилооти зерине, ки дар ҳисобот дар бораи хавфҳои фискалиҳои қаблӣ ҷой надоштанд, ворид карда шуд:

- уҳдадориҳои корхонаҳои давлатӣ мутобиқи ҳисоботи тавозунӣ;
- пардохтҳои ба таъхир гузошташудаи корхонаҳои давлати, ки бо гузашт намудани қарзҳои Ҳукумати Ҷумҳурии Тоҷикистон ба корхонаҳои давлатӣ алоқаманд мебошанд;
- аҳдҳои якдафъаинаи бартерии корхонаҳои давлатӣ;
- баҳсҳои ҳуқуқӣ бо иштироки корхонаҳои давлатӣ;
- субсидияҳои мустақим ба корхонаҳои давлатӣ;
- пардохтҳои дивиденди корхонаҳои давлатӣ ба буҷет.
68.
Бо вуҷуди ин дар ҳисобот дар бораи хавфҳои фискалӣ то ҳол фаъолияти молиявии корхонаҳои давлатӣ, аз ҷумла иттилоот оид ба корхонаҳои давлатии зараровар нишон дода намешавад.
§2. Амалҳои асосӣ

69. Талабот  оид  ба  таҳияи  ҳарсолаи  ҳисобот  дар   бораи хавфҳои фискалӣ дар шакли як қисми ҳуҷҷатҳои буҷетӣ дар санади ҳуқуқии дахлдор ворид карда мешавад.

70. Мундариҷа ва шакли ҳисобот дар бораи хавфҳои фискалӣ минбаъд низ дар асоси дастовардҳои беҳтарини байналмилалӣ дар ин самт идома дода мешавад.

5.3. Идоракунии хавфҳо
5.3.1 Тақсимоти саҳеҳи нақш ва уҳдадориҳои хизматӣ оид ба идоракунии хавфҳо

§1.Вазъи ҷорӣ
71. Тайи чанд соли сипаришуда як қатор уҳдадориҳои шартии бо корхонаҳои давлатӣ алоқаманди Ҳукумати Ҷумҳурии Тоҷикистон дар шакли сармояҳои трансфертии ба нақша гирифтанашуда амалӣ гардидаанд.  Бад шудани  вазъи  молиявии  корхонаҳои давлатӣ ва афзоиши уҳдадориҳои қарзии онҳо метавонад дар ниҳояти кор боиси зиёд шудани таъсири манфии ин омилҳо ба ҷараёни буҷети давлатӣ
гардад.    Дар чунин ҳолат усулҳои мутавозин ва мунтазам амалишавандаи идоракунии хавфҳои фискалӣ заруранд.

72. Айни  ҳол  дар  ҷумҳурӣ  заминаи  сохторбандигардидаи институтсионалӣ барои кори доимӣ бо   хавфҳои фискалии аз корхонаҳои давлатӣ бароянда мавҷуд нест. Дар мамлакат ягон ташкилоти давлатие, ки   ваколати махсуси идоракунии хавфҳои фискалиро доро бошад, ташкил нашудааст.

73. Дар  Вазорати молия танҳо ду раёсат раёсати таҳлили фаъолияти молиявию хоҷагидории корхонаҳои азими давлатӣ ва сарраёсати  қарзҳои давлатӣ  ва ҷалби  сармоягузории давлатӣ бо мониторинг ва омода намудани ҳисобот дар бораи хавфҳои фискалии мухталифи марбут ба корхонаҳои давлатӣ машғуланд.  Раёсати таҳлили фаъолияти молиявию хоҷагидории корхонаҳои азими давлатӣ барои мониторинг ва омода намудани ҳисобот оид ба фаъолияти молиявии корхонаҳои азими давлатӣ масъул мебошад. Сарраёсати қарзҳои давлатӣ ва ҷалби сармоягузории давлатӣ барои баҳисобгирии ҳамаи қарзҳои давлатӣ, аз ҷумла қарзҳои корхонаҳои давлатӣ масъул буда, оид ба қарзҳо ҳисоботҳо таҳия мекунад ва идоракунии онҳоро дар доираи Стратегияи ӣдоракунии қарзҳои давлатӣ барои солҳои 2015-2017 амалӣ менамояд. Ҳардуи ин раёсат асосан дар давраи таҳияи Ҳисобот дар бораи хавфҳои фискалӣ ҳамкорӣ менамоянд.
74. Вазорати молия барои иҷрои нақши асосӣ дар идоракунии хавфҳои фискалие, ки аз корхонаҳои давлатӣ бармеоянд, ҳамаҷониба омода мебошад. Кормандони раёсати таҳлили фаъолияти молиявию хоҷагидории корхонаҳои азими давлатӣ барои гузаронидани таҳлили фаъолияти молиявии корхонаҳои давлатӣ аллакай малака ва дониши зарурро доро мебошанд. Дар навбати худ кормандони сарраёсати қарзҳои давлатӣ ва ҷалби сармоягузории давлатӣ дар усул ва техникаи таҳлили ҷоиз будани қарз, аз ҷумла бо истифодаи   методикаи замонавии самаранок сатҳи баланди касбиятро ба даст овардаанд.

75. Дар сатҳи корхонаҳои давлатӣ, маъмурият ва раёсатҳои онҳо  барои тамоми ҷараёни идоракунии хавфҳо дар корхонаҳои давлатии ба онҳо вобаста кардашуда, инчунин пешниҳоди ақидаи худ нисбати самаранокии ин раванд масъул мебошанд. Вале Вазорати молия талаб менамояд, ки иттилоот оид ба вазъи идоракунии хавфҳои фискалӣ дар корхонаҳои давлатӣ марҳила ба марҳила манзур гарданд.

§2. Амалҳои асосӣ
76.
Барои амалӣ намудани мониторинги татбиқи Стратегияи идоракунии хавфҳои фискалӣ ва ҳамоҳангсозии қарорҳо доир ба  масъалаҳои байнивазоратӣ ва масъалаҳои дигар таҳти роҳбарии муовини Сарвазири Ҷумҳурии Тоҷикистон Шӯрои ҳамоҳангсозии назди Ҳукумати Ҷумҳурии Тоҷикистон таъсис додан лозим аст.
77. Масъулият ва уҳдадориҳои Вазорати молия ҳамчун масъули идоракунии хавфҳои фискалии аз  корхонаҳои давлатӣ бароянда бояд ба расмияти ҳуқуқӣ дароварда шавад.

78. Вазорати  молияро лозим аст, ки таҳти раёсати муовини вазири молия ҷиҳати ҳамоҳангсозии     вазифаҳои хизматии дохиливазоратӣ ва дохилиидоравӣ оид ба ошкор, идора ва паст намудани сатҳи хавфҳои фискалии марбут ба корхонаҳои давлатӣ Кумитаи  идоракунии  хавфҳои  фискалии  аз  корхонаҳои  давлатӣ
барояндаро таъсис диҳад.

5.3.2 Арзёбии хавфҳо
§1.Вазъи  ҷорӣ

79. Арзёбии дараҷаи хавф арзёбии андозаи оқибатҳои хавфи мазкур, дар сурати ба вуқӯъ омадани он ва эҳтимолияти ба вуқӯъ пайвастани ин ҳодисаро, бо дарназардошти самаранокии воситаҳои дар корхона ва ё ташкилот мавҷудбудаи назорат барои пешгирӣ ё коҳиш додани ин хавф, дар бар мегирад. Зимнан оқибат ва
эҳтимолияти хавф барои ҳисоб кардани дараҷаи хавфи боқимонда омехта мешавад. Тавсифи марҳилаҳои маъмулии стандартии раванди арзёбии хавф дар матни поён оварда мешавад.

80. Қадами  аввал  дар  арзёбии  сохтории  дараҷаи  хавф  ин шаклбандӣ намудани корхонаҳои азими    давлатӣ вобаста ба эҳтимолияти рухдиҳии ҳодисаҳои хавфовар мебошад, яъне ҷамъоварӣ ва таҳлил намудани  нишондодҳои иқтисодӣ,   молиявӣ  ва дигари корхонаҳои мазкур  бо  мақсади арзёбии  эҳтимолияти рух додани
ҳодисаҳои хавфовар ва пешгӯии имкониятҳои эҳтимолии онҳо барои пешгирӣ ва кам кардани таъсири ин хавфҳо мебошад. Айни ҳол дар Ҷумҳурии Тоҷикистон рейтинги корхонаҳои давлатӣ аз рӯи хавфҳо гузаронида намешавад. Ҳалли воқеии ин масъала дар ояндаи наздик дар доираи Вазорати молия таъсис додани воҳиди дохилисоҳавӣ  оид ба рейтинги хавфҳо буда метавонад.  Раёсати таҳлили  фаъолияти молиявию хоҷагидории    корхонаҳои азими давлатӣ арзёбии соддакардашудаи хавфҳоро бо истифода аз усулу воситаҳое, ки айни замон барои арзёбии душвориҳои эҳтимолии молиявию иқтисодии корхонаҳои азими давлатӣ дар реҷаи мониторинг   қарордошта истифода мешаванд, амалӣ намояд.

81. Қадами   минбаъдаи   ҷараёни   арзёбии   хавфҳо   арзёбии эҳтимолияти рух додани ҳар яке аз хавфҳое, ки дар ҳисобот дар бораи хавфҳои фискалӣ ташхис гардидаанд, иборат мебошад. Ин эҳтимолият
ба шарте арзёбӣ мегардад, ки роҳбарияти корхонаҳои давлатӣ воситаҳои махсуси назоратро барои кор бо ин  ҳавфҳо надошта бошанд.

82. Эҳтимолияти ба амал омадани ҳодисаи хавфоварро муайян намуда, бузургии эҳтимолии таъсири онро ба буҷети давлатӣ дар сурати зуҳуроти он ҳисоб кардан лозим аст. Дар доираи ин ҳисобҳо оқибатҳои  зуҳуроти хавфҳо танҳо бо нишондиҳандаҳои молиявӣ инъикос карда мешаванд. Аз нуқтаи назари стратегӣ муҳим аст, ки андозаи таъсири эҳтимолии хавфҳо ба ҳадафҳои муайяни стратегияи мазкур муайян карда шавад.  Андозаҳои таъсири молиявӣ шакли умумии қабулгардидаи арзёбии миқдории хавфҳо мебошад. Чунин
тадқиқотро раёсати таҳлили фаъолияти молиявию хоҷагидории корхонаҳои азими давлатӣ ва сарраёсати қарзҳои давлатӣ ва ҷалби сармоягузории давлатӣ метавонанд дар ҳамбастагӣ амалӣ намоянд.

83. Марҳилаи охирин аз арзёбии хавфи дахлнопазир аз нуқтаи назари Ҳукумати Ҷумҳурии Тоҷикистон  иборат мебошад. Хавфи дахлнопазир маҳсули таъсири хавф ва эҳтимолияти зуҳуроти ин хавф то ҷорӣ намудани ин ё он воситаи назорат дар корхонаи давлатӣ мебошад. Ҳисобкунии хавфҳои дохилӣ ба дараҷабандии нисбии ҳамаи хавфҳои муайянгардида мусоидат менамояд. Дараҷабандии хавфҳо аз нуқтаи назари хавфҳои дохилӣ ба Ҳукумати Ҷумҳурии Тоҷикистон барои муайянкунии афзалиятҳо кумак мерасонад. Он ҳамчунин барои ҷорӣ намудаии воситаҳои дахлдори назорат ҷиҳати кор бо ин хавфҳо, аз ҷумла ҷудо намудани захираҳои зарурӣ аз буҷет барои ин мақсадҳо кумак мерасонад.
§2. Амалҳои асосӣ
84. Вазорати молия воситаҳоро барои арзёбии эҳтимолияти ба миён омадани хавфҳо ва сатҳи таъсири онҳо таҳия менамояд.

85. Дар марҳилаи минбаъда Вазорати молия арзёбии муфассали ҳарсолаи ҳамаи хавфҳоеро, ки аз фаъолияти корхонаҳои давлатӣ бармеоянд, анҷом дода, ба пешбурди феҳристи хавфҳо оғоз менамояд.

5.3.3 Тадбирҳо оид ба коҳишдиҳии хавфҳо
5.3.3.1 Усулҳои кор бо хавфҳо

86. Пас аз гузаронидани ташхис ва арзёбии хавфҳо интихоб намудани усулҳо ва техникаи муносиби кор бо онҳо муҳим мегардад. Усули кор бо хавфҳо ба принсипҳое асос меёбад, ки дар муассисаҳои давлатии Британияи Кабир истифода мегарданд.

87. Таъсиррасонӣ ба хавфҳо: усули беҳтарини эътино ба хавфҳо - ин таъсир расонидан ба хавфҳо мебошад. Чунин усулро нисбати аксарияти хавфҳо истифода намудан мумкин аст. Зимнан ҳадаф пурра на аз байн бурдани хавфҳо, балки то сатҳи қобили қабул расонидани он мебошад. Кор бо хавфҳо ба ҳадди камтарин
расонидани зудии зуҳуроти хавфҳо ё миқёси таъсири манфии хавфҳо равона гардидааст.

88. Интиқоли хавфҳо: Ҳукумати Ҷумҳурии Тоҷикистон метавонад андозаи таъсири хавфҳоро  тавассути ба бахши хусусӣ интиқол додани онҳо коҳиш диҳад.  Зимнан бояд зикр намуд, ки интиқоли баъзе хавфҳо ба бахши хусусӣ имконнопазир аст.

89. Тоқатпазирӣ ба хавфҳо: Ин усул дорои ду ҷанбаест, ки баррасиро тақозо менамоянд. Аввалан,   метавон дучоршавӣ ба хавфҳоро бе ягон тадбирҷӯй нисбати бартарафсозӣ ва ё коҳишдиҳии онҳо қабул намуд.   Ва баъдан имкониятҳои Ҳукумати Ҷумҳурии Тоҷикистон оид ба коҳишдиҳии баъзе хавфҳо маҳдуд буда метавонад. Дар ин маврид розӣ шудан ва қабул намудани дараҷаи мавҷудаи хавфҳо боқӣ мемонад.

90. Усулҳои алтернативии кор бо хавфҳо низ мавҷуданд, вале барои баррасии онҳо ҳамчун вариантҳои усулҳое, ки дар Ҷумҳурии Тоҷикистон  барои  коҳиш  додани  хавфҳои фискалии корхонаҳои давлатӣ зарурат нест.
5.3.3.2 Беҳтар намудани фаъолияти корхонаҳои давлатӣ тавассути
такмилдиҳии назорат ва идоракунии корпоративӣ

§1. Вазъи ҷорӣ
91. Вазифаи асосии Шӯрои директорони (Шӯрои нозирони) корхонаҳон давлатӣ аз роҳбарии стратегӣ ва мониторинги фаъолияти маъмурияти корхонаҳои давлатӣ иборат мебошад. Шӯрои директорон
(Шӯрои нозирон) бояд масъулияти пурраро барои фаъолияти корхонаҳои давлатӣ ба зимма дошта бошад. Ин уҳдадории Шӯрои директорон (Шӯрои нозирон) бояд дар қонунҳо ва дигар санадҳои меъёрии ҳуқуқии дахлдор ба таври возеҳу дақиқ дарҷ гардад.

92. Шӯрои директорон (Шӯрои нозирон) бояд дар идора намудани хавфҳои корхонаҳои давлатӣ нақши ҳалкунанда дошта бошад. Нақши он бояд аз назорат ва таъмини боварӣ ба он, ки идоракунии хавфҳо ин арзиши иловашуда барои ташкилот мебошад, на як кори оддии иловагӣ танҳо барои худ.  Шӯрои директорон (Шӯрои нозирон) ҳамчунин барои назорати сиёсати амалишаванда ва расмиёти идоракунии хавфҳо масъул мебошад. Ин нақш метавонад бо тағйироти дахлдори сохторӣ дар сатҳи Шӯрои директорони (Шӯрои нозирони) корхонаҳои давлатӣ оид ба танзими ҷараёни идоракунии хавфҳо ҳамроҳӣ карда шавад.

93. Тибқи Қонуни Ҷумҳурии Тоҷикистон "Дар бораи ҷамъиятҳои саҳомӣ" ширкатҳои саҳомӣ вазифадоранд барои таъмини роҳбарии ҷамъият Шӯрои директоронро (Шӯрои нозиронро) таъсис
диҳанд. Бояд қайд намуд, ки як қатор корхонаҳои давлатӣ мутобиқи Қонуни Ҷумҳурии Тоҷикистон "Дар   бораи ҷамъиятҳои саҳомӣ" ҳамчун ҷамъиятҳои саҳомӣ ва корхонаҳои дигар мутобиқи Қонуни Ҷумҳурии  Тоҷикистон "Дар бораи корхонаҳои давлатӣ" ҳамчун корхонаҳои воҳиди давлатӣ ба қайд гирифта шудаанд. Дар Қонуни Ҷумҳурии Тоҷикистон "Дар бораи корхонаҳои давлатӣ" талаботи таъсис додани Шӯрои директорон (Шӯрои нозирон) дар корхонаҳои давлатӣ мавҷуд нест. Бо вуҷуди ин Ҳукумати Ҷумҳурии Тоҷикистон
метавонад  корхонаҳои  воҳиди давлатиро вазифадор намояд, ки Шӯрои директоронро  (Шӯрои нозиронро)  таъсис диҳанд. Ҳамин тариқ, масалан, Шӯрои нозирони Корхонаи воҳиди давлатии "ТАЛКО" тибқи қарори алоҳидаи Ҳукумати Ҷумҳурии Тоҷикистон таъсис дода шуд. Вале мавҷуд набудани Шӯрои директорон (Шӯрои
нозирон) дар сохтори ташкилии аксарияти Корхонаҳои воҳиди давлатӣ функсияҳои идоракунию назоратиро  нисбати корхонаҳои давлатӣ коҳиш медиҳад.

94. Корхонаҳои давлатӣ вазифадоранд, ки нақшаҳои корпоративиро ба раёсати таҳлили фаъолияти молиявию хоҷагидории корхонаҳои азими давлатии Вазорати молия ҳарсола пешниҳод намоянд. Нақшаи корпоративӣ бояд давраи сесоларо фаро гирифта, дар баробари дигар нишондодҳо инчунин бояд нақшаи стратегӣ ва нақшаи тиҷоратиро дар мувофиқа бо мақоми иҷроия дар ҳисоботи ниятҳои корхона дар бар гирад. Дар нақша бояд хавфҳои асосии ташхисгардида инъикос ёбанд ва он бояд дар асоси хазина нақшаи сармоягузориро барои давраи дар нақшаи корпоративӣ нишондодашуда дар бар гирад.
95. Ғайр аз ин, корхонаҳои азими давлатӣ вазифадоранд, ки ҳисоботи ниятҳои корхонаро пешниҳод намоянд. Ҳисоботи ниятҳои корхона шартномаи расмии байни Шӯрои директорони (Шӯрои нозирони) корхонаи давлатӣ ва Вазорати молия оид ба дурнамои фаъолияти  молиявии  корхона  маҳсуб меёбад.   Ҳисоботи ниятҳои корхона нақшаи корпоративиро иваз намекунад, балки як навъ илова ба он ва қисме аз бастаи ҳуҷҷатҳои ҳисоботӣ барои корхонаҳои давлатӣ ҳисоб меёбад.

96. Дар  асл на ҳамаи нақшаҳои корпоративии аз ҷониби корхонаҳои давлатӣ пешниҳодшаванда дорои иттилооти кофӣ оид ба фаъолияти минбаъдаи корхонаҳо мебошанд ва ба ин маъно ҳисоботи ниятҳои корхона дар асл ба як расмиёти нолозим табдил ёфтааст.

97. Барои таъмини назорати зарурии фаъолияти корхонаҳои давлатӣ ва хавфҳои фискалии онҳо  пешбинӣ намудани маҷмӯи муҷозот ва воситаҳои ҳавасмандкунии дахддор роҳбарияти корхонаҳои давлатӣ зарур аст. Дар ин маҷмӯи ҳавасмандгардонӣ ва муҷозот бояд чораҳои интизомӣ вобаста ба ҷиддияти вайронкунии талабот, аз ҷумла кам кардани маблағи подошпулӣ ва ҳатто аз кор озод намудан дар ҳолати вайронкунии ҷиддӣ ё такрории талабот дар мавриди назорати хавфҳои фискалӣ пешбинн карда шаванд. Дар ин
маҷмӯъ бояд ҳамчунин чораҳои ҳавасмандгардониро низ барои иҷрои дурусти ин функсияҳои назоратӣ пешбинӣ карда шаванд.

§2. Амалҳои асосӣ

98. Ворид намудани тағйиру иловаҳо ба Қонуни Ҷумҳурии Тоҷикистон "Дар бораи корхонаҳои давлатӣ" дар мавриди талабот оид ба таъсиси ҳатмии Шӯрои директорон (Шӯрои нозирон) дар сохтори ташкилии корхонаҳои азими давлатӣ, новобаста аз шакли маъмурию ҳуқуқии бақайдгирии давлатии онҳо, зарур аст.

99. Инчунин дар қонунгузорӣ ворид намудани талаботи вазифадоркунандаи  корхонаҳои  азими  давлатӣ барои пешниҳоди ҳамаи иттилооти зарурӣ, аз ҷумла нақшаҳои сармоягузорӣ мутобиқи дастурамали  истифодашаванда (оид ба мониторинги корҳонаҳои давлатӣ аз ҷониби раёсати таҳлили фаъолияти молиявию хоҷагидории корхонаҳои азими давлатии Вазорати молия) зарур аст.

100. Оид ба ҳисоботи ниятҳои корхона ба қонунгузорӣ муқаррароти алоҳида ворид карда мешавад, то ин ки он ҳуҷҷати ҳатмӣ барои роҳбарияти корхонаҳои давлатӣ ва Ҳукумати Ҷумҳурии Тоҷикистон гардад. Ҳисоботи ниятҳои корхона нишондиҳандаҳои молиявӣ ва ғайримолиявиро, ки корхонаҳои давлатӣ ба онҳо ноил мегарданд, дар бар хоҳад гирифт. Дар қонунгузорӣ чораҳои интизомӣ барои риоя накардани ин талабот пешбинӣ карда мешавад. Вазири молия тибқи тартиби муқарраргардида шахси ваколатдор барои имзо кардани ҳисоботи ниятҳои корхона хоҳад буд.
101. Қарордодҳои мавҷуда бо роҳбарияти корхонаҳои азими давлатӣ ба қарордодҳои самаранокии фаъолияти идоракунӣ, ки ба нишондиҳандаҳои молиявӣ ва ғайримолиявии дар ҳисоботи ниятҳои корхона зикргардида асос меёбад, иваз карда мешаванд. Дар шартҳои қарордодҳои инфиродии таъин  бояд чораҳои интизомӣ,  инчунин чораҳои ҳавасмандгардонӣ пешбинӣ карда шаванд.

102. Ҳамчун қадами минбаъда масъалаи дохил намудани нишондиҳандаҳои кор бо идоракунии хавфҳо   ба шартномаҳои идоракунӣ баррасӣ карда мешавад.

5.3.3.3 Буҷетикунонӣ барои пардохти хавфҳо

§1. Вазъи ҷорӣ

103. Ҳукумати Ҷумҳурии Тоҷикистон се воситаи мухталифи молиявии додани қарзҳоро ба корхонаҳои   давлатӣ истифода менамояд: интиқоли қарз, қарздиҳӣ аз захираҳои умумии буҷетӣ ва инчунин кафолати қарзҳо.

104. Қарзи фаръӣ ба имзо расонидани ду созишномаро пешбинӣ менамояд. Созишномаи аввал байни Ҳукумати Ҷумҳурии Тоҷикистон ва қарздиҳандаи хориҷӣ ба имзо расонида мешавад. Тибқи ин созишнома Ҳукумати Ҷумҳурии Тоҷикистон хизматрасонии қарзро ба уҳда мегирад. Созишномаи дуюм байни Ҳукумати   Ҷумҳурии Тоҷикистон ва корхонаи давлатӣ ба имзо расонида мешавад. Вазорати молия тибқи тартиби муқарраргардида дар ҳар ду маврид аз номи Ҳукумати Ҷумҳурии Тоҷикистон баромад намуда, тибқи созишнома дорои ҳуқуқи ситонидани фоизи маржа барои қарзҳои интиқолшударо мебошад.

105. Ба ҳолати ҳозира ба Ширкати саҳомии холдингии кушодаи "Барқи Тоҷик" 95 фоизи қарзҳои фаръӣ, инчунин қариб 819,0 млн. доллари  ИМА қарзҳои фаръии давлатӣ  рост меоянд.  Ин ҳаҷми қарздории Ширкати саҳомии холдингии кушодаи "Барқи Тоҷик" "Барқи Тоҷик" аз рӯи қарзҳои фаръӣ барои давлат хавфҳои ҷиддии
фискалиро   эҷод   менамояд. Маҷмӯи қарзҳои Ширкати саҳомии холдингии кушодаи "Барқи Тоҷик" дар назди Ҳукумати Ҷумҳурии Тоҷикистон аз 177,0 млн. доллари ИМА зиёдтар буда, аз қарзҳои асосӣ, фоизи қарзҳо     ва ҷаримаҳо, инчунин фоизҳои пардохтнагардидаи маржа ба Ҳукумати Ҷумҳурии Тоҷикистон иборат аст. 
106. Ғайр аз ин Ширкати саҳомии холдингии кушодаи "Барқи Тоҷик" якчанд қарзҳои хурдро бо асъорҳои гуногун ҷалб намудааст, ки дар маҷмӯъ 34,0 млн. сомониро илова ба қариб 11,0 млн. доллари ИМА қарзҳои бевосита аз захираҳои умумии буҷетӣ гирифташуда ташкил медиҳанд.
107. Аз ҷониби Ширкати саҳомии холдингии кушодаи "Барқи Тоҷик" сари вақт иҷро нагардидани уҳдадориҳо аз рӯи қарзҳои гирифташуда ба натичаҳои иҷрои буҷети давлатӣ таъсири манфӣ мерасонад.  Ҳукумати Ҷумҳурии Тоҷикистон маҷбур аст, ба ҷои Ширкати саҳомии холдингии кушодаи "Барқи Тоҷик" қарзҳоро ба қарздиҳандагони беруна баргардонад ва ин дар ҳолате, ки аз ҷониби ширкат ин пардохтҳо сари вақт ҷуброн намегарданд. Айни замон Ширкати саҳомии холдингии кушодаи "Барқи Тоҷик" имконияти
хизматрасонӣ ва пардохти қарзро надорад. Бо дарназардошти вазъи номусоид дар фаъолияти молиявии Ширкати саҳомии холдингии кушодаи "Барқи Тоҷик" баамаломада, ин мушкилот метавонад то андозае афзояд, ки қисми назарраси қарзҳои фаръӣ ба уҳдадории шартии Ҳукумати Ҷумҳурии Тоҷикистон мубаддал мегардад.
Муҳлатҳои расмиёти қарзҳои фаръӣ на ҳамеша бо ҷараёни буҷетӣ рост меояд, зеро ин муҳлатҳо пурра аз ҷудо намудани маблағҳои пулӣ аз ҷониби қарздиҳандагони беруна вобаста мебошад.

108. Дар давраи аз соли 2011 то соли 2014 Ҳукумати Ҷумҳурии Тоҷикистон ба Ширкати саҳомии холдингии кушодаи "Барқи Тоҷик" ва Корхонаи воҳиди давлатӣ "ТАЛКО" дар шакли сармояи иловагии
саҳомӣ бо мақсади мусоидат намудан ба ин корхонаҳои давлатӣ ҷиҳати пӯшондани қарздориҳои тиҷоратӣ ва андозии онҳо кумакҳои молиявӣ расонидааст. Ин сармоягузаронӣ бо ду қарорҳои алоҳидаи Ҳукумати Ҷумҳурии Тоҷикистон аз 30 декабри соли 2011, №634 "Дар бораи дастгирии молиявии давлатии баъзе корхонаҳои энергетикию саноатии ҷумҳурӣ" ва аз 16 январи соли 2014, №61-1 "Дар бораи дастгирии   молиявии давлатӣ ва таъмини мӯътадили фаъолияти истеҳсолӣ-хоҷагидории Корхонаи воҳиди давлатии    "Ширкати Алюминийи Тоҷик" содир гардидааст.

109. Муомилоти бартерӣ низ метавонад дар ниҳояти кор боиси коҳишёбии имкониятҳои Ширкати   саҳомии холдингии кушодаи "Барқи Тоҷик" барои пардохти уҳдадориҳои қарзӣ бо сабаби камшавии дороиҳои пардохтшаванда гардад. Дар давраи аз соли 2011 то соли 2013 байни Ширкати саҳомии холдингии кушодаи "Барқи Тоҷик" ва Корхонаи воҳиди давлатӣ "ТАЛКО" якчанд амалиёти бартерӣ гузаронида шуданд. Соли 2014-ум мутобиқи қарори Ҳукумати Ҷумҳурии Тоҷикистон таҷрибаи амалӣ намудани муомилоти бартерӣ қатъ карда шуд.

110. Кафолати давлатӣ танҳо дар мавридҳои истисноӣ дода мешавад. Мутобиқи Стратегияи идоракунии    қарзҳои давлатӣ Ҳукумати Ҷумҳурии Тоҷикистон хавфи баланди марбут ба уҳдадориҳои шартиро ба инобат гирифта, сиёсати муътадили додани кафолати давлатиро пеш гирифтааст. Тибқи Стратегияи мазкур ҳаҷми умумии кафолатҳои давлатӣ набояд аз 20 фоизи маблағи умумии қарзҳое, ки давлат дар давоми соли тақвимӣ гирифтааст, зиёд бошад. Бояд қайд намуд, ки Ҳукумати Ҷумҳурии Тоҷикистон барои додани кафолати давлатӣ ягон намуди пардохтро намеситонад. Ҳоло маблағе, ки барои он кафолати давлатӣ дода шудааст, на он қадар зиёд буда, он пайваста кам мешавад.
111. Бисёре аз корхонаҳои давлатӣ бо баъзе сабабҳо бо фаъолияти квази-фискалӣ тавассути пешниҳоди хизматрасонии ғайритиҷоратӣ машғул мебошанд. Ин фаъолиятро асосан метавон ба ду гурӯҳ ҷудо намуд: татбиқи барномаҳои иҷтимоӣ дар асоси супоришҳои беруна, инчунин фаъолият оид ба рушди инфрасохтор ва реструктуризатсияи (таҷдиди) худи корхонаи давлатӣ, Дар тавозуни аксарияти корхонаҳои давлатӣ дороиҳои ғайриистеҳсолӣ мавҷуданд, ки асосан барои татбиқи барномаҳои иҷтимоӣ дар минтақаҳои кишвар истифода мешаванд. Чунин таҷриба ба ҳиссаи баланди хароҷоти умумӣ ва маъмурии маблағҳои корхонаҳои давлатӣ барои амалисозии барномаҳои иҷтимоӣ оварда мерасонад. Иншооти иҷтимоии дар моликияти корхонаҳои давлатӣ қарордошта метавонанд ба тавозуни мақомоти иҷроияи маҳаллии ҳокимияти давлатӣ супорида шаванд, инчунин метавон хусусӣ гардонида шаванд. Ҳукумати Ҷумҳурии Тоҷикистон инчунин метавонад ба корхонаи давлатӣ ҷиҳати бунёд намудани шабакаи роҳҳо ва ё сохтани бино ё иншоот супориш диҳад. Ин фаъолият вазъи молиявии корхонаҳои давлатии бо зиён фаъолияткунандаро боз ҳам душвортар мегардонад. Мутобиқи таҷрибаи байналмилалии беҳтарин дар кишварҳои зиёд корхонаҳои давлатӣ барои пешниҳоди молу хизматрасонӣ бо дархости ҳукумат аз буҷет ҷубронпулӣ мегиранд. Ин омил сатҳи шаффофияти ҷараёни буҷетиро баланд мебардорад, зеро фаъолияти квази-фискалии корхонаҳои давлатиро дар доираи буҷети давлатӣ фаро мегирад. Дар маҷмӯъ корхонаҳои давлатӣ бояд хароҷоти иловагиро кам намоянд.
§2 Амалҳои асосӣ
112. Дар ояндаи наздик дар буҷети давлатӣ барои хароҷоти ғайричашмдошт ҷиҳати қонеъ гардонидани ҳам эҳтиёҷоти фаврии корхонаҳои давлатӣ ба маблағгузорӣ ва ҳам бо мақсади таъмини захираи кофӣ барои хароҷоти буҷетӣ, ба монанди болишти бехатарӣ дар ҳолати иҷро нагардидани уҳдадориҳо оид ба пардохти қарз аз тарафи чунин корхонаҳои давлатӣ, масалан, Ширкати саҳомии холдингии кушодаи "Барқи Тоҷик" фонди захиравиро ташкил кардан лозим аст.

113. Вазорати молия номгӯи пурраи дороиҳои молиявӣ ва уҳдадориҳои молиявии марбут ба қарзҳои фаръӣ, инчунин шартномаҳо бо корхонаҳои давлатӣ таҳти кафолати давлатиро таҳия намуда, муайян менамояд, ки кадоме аз онҳо барои давлат хавфи эҳтимолӣ дорад ва ҳаҷми маблағҳоро  барои ба фонди захиравӣ гузаронидан ҳисоб менамояд.
114. Нақшаи пешниҳодкунандаи муносибати воқеъбинона ба реструктуризатсияи қарзи Ширкати   саҳомии холдингии кушодаи "Барқи Тоҷик" таҳия карда мешавад.

115. Бо  мақсади дар дурнамои дарозмуҳлат нигоҳ доштани қарзи Ширкати саҳомии холдингии кушодаи "Барқи Тоҷик" дар сатҳе, ки барои амалӣ намудани фаъолияти хоҷагидорӣ имконият медиҳад, меъёрҳои ҳатмии ҳаҷми қарз, хароҷот оид ба хизматрасонии қарз ва қарзгириҳои нав тасдиқ мегардан. 

116.  Тарифҳои амалкунандаи қувваи барқ ва гармидиҳӣ барои ҳар як гурӯҳи истеъмолкунандагон бо дарназардошти принсипи пурра пӯшонидани хароҷот аз нав баррасӣ мегарданд.  Баъди тасдиқи тарифҳои нав ҷубронпулиҳо барои оилаҳои камбизоат мутаносибан зиёд карда мешаванд.

117. Дар партави раванди буҷетӣ дар буҷети давлатӣ барои пуррагардонии сармояи корхонаҳои давлатӣ захира ташкил кардан лозим аст. Ин амал бо мақсади роҳ надодан ба таҷрибаи сармоягузаронии  мустақим  ба  сармояи ширкат берун аз доираи раванди буҷетӣ зарур аст. Вазорати молияро зарур аст, ки арзёбии устувории   иқтисодии корхонаҳои давлатии дар ҳолати бӯҳронӣ қарордоштаро дар мавриди қобилияти онҳо барои анҷом додани пардохтҳои пешбинишаванда анҷом дода, ба Ҳукумати Ҷумҳурии Тоҷикистон доир ба ин масъала маълумот пешниҳод намояд.

118. Барномаи марҳила ба марҳила ба мақомоти дахлдори маҳаллии ҳокимияти давлатӣ гузаронидани  дороиҳои иҷтимоии корхонаҳои давлатиро бо ҷудо намудани маблағҳо дар буҷети давлатӣ барои "хизматрасониҳои ҷамъиятӣ" таҳия ва қабул намудан зарур аст.

119. Фаъолияти квазӣ-фискалии аз ҷониби корхонаҳои давлатӣ амалишаванда, ки фаъолияти асосии онҳо ба ҳисоб намеравад, дар аввал хеле кам карда шуда, дар муҳлатҳои кӯтоҳтарин бекор карда мешавад.   Ҳамзамон, арзиши пурраи фаъолияти квазӣ-фискалии идомадошта арзёбӣ гардида, корхонаҳои давлатӣ барои ин фаъолият аз буҷет маблағгузорӣ/ҷуброн мегарданд.

120. Дар бораи манъи қатъии амалиёти бартерӣ бори дигар эълон намудан лозим аст. 

121. Дар мавриди ҳамаи кафолатҳои нави давлатӣ ҷорӣ намудани пардохт барои кафолати давлатии қарз зарур аст.

5.3.3.4 Кам кардани қарзи тиҷоратии Ширкати саҳомии холдингии кушодаи "Барқи Тоҷик"
§1.Вазъи ҷорӣ
122.
Тайи  солҳои  сипаригардида дар корхонаҳои давлатии Ҷумҳурии Тоҷикистон ҳаҷми калони қарзи тиҷоратӣ ва андозӣ ҷамъ шудааст. Тоқатпазирӣ, нисбати ин қарзҳо барои Ҳукумати Ҷумҳурии Тоҷикистон метавонад серхароҷот бошад, масалан дар ҳолати хусусигардонӣ ин қарз ба уҳдадории давлат мубаддал мегардад.1
123. Қарздории тиҷоратии Ширкати саҳомии холдингии кушодаи "Барқи Тоҷик" бешубҳа манбаи  калонтарини хавфҳои фискалӣ барои Ҳукумати Ҷумҳурии Тоҷикистон мебошад. Ба охири соли 2014-ум тибқи ҳисоботи муҳосибавии ин ширкат арзиши умумии тавозунии қарзи дебитории ширкат ба 1,2 млрд. сомонӣ расидааст.

124. Дар натиҷаи баҳисобгирии такрории қарзи кредиторӣ ва дебитории ширкат, ки аз ҷониби ширкати  аудитории мустақили беруна бо дастгирии Лоиҳаи аз ҷониби Бонки Умумиҷаҳонӣ маблағгузоришаванда гузаронида шуд, хулоса бароварда шуд, ки маблағи қарзи дебитории дар маълумоти баҳисобгирии Ширкати
саҳомии холдингии кушодаи "Барқи Тоҷик" бо сабаби хатогиҳои баҳисобгирии муҳосибавӣ тахминан ба маблағи 500,0 млн. сомонӣ зиёд нишон дода шудааст. Масалан, талафоти техникии қувваи барқ ба моддаҳои қарзи тиҷоратӣ ворид карда шуда буданд. Ба ғайр аз ин, санҷиши аудиторӣ далелҳоеро ошкор намуд, ки аксарияти моддаҳои қарзӣ дар китобҳои муҳосибавии Ширкати саҳомии холдингии кушодаи "Барқи Тоҷик" инъикосёфта мебоист ҳамчун қарзи шубҳанок тасниф карда мешуданд.

125. Сабаби дигари асосии сатҳи баланди қарзи дебитории ширкат, ба ғайр аз талафоти техникии қувваи барқ, ин ҷамъоварии ғайриқаноатбахши ҳаққи қувваи барқи истифодашуда аз аҳолӣ, аз Корхонаи воҳиди  давлатӣ "ТАЛКО" ва аз стансияҳои насосии обёрикунии барои эҳтиёҷоти кишоварзӣ коркунанда мебошад. Дар
ҳоле, ки масъалаи ҷамъоварии ғайриқаноатбахши маблағҳо аз аҳолӣ ба роҳбарияти Ширкати саҳомии холдингии кушодаи "Барқи Тоҷик" ҳавола кардан мумкин бошад, масъалаи марбут ба қарзи стансияҳои
насосии обёрикунӣ мураккабтар мебошад. Тарифҳои қувваи барқ барои стансияҳои обёрикунӣ пасттарин буда,   қисми сиёсати дастгирии соҳаи кишоварзии кишвар мебошанд. Ҷамъоварии ин қарзи дебиторӣ вазифаи басо  мушкил  буда, қатъкунии қувваи барқ ба қарздорон дар ин маврид қобили қабул намебошад. Дар асл Ширкати
саҳомии холдингии кушодаи "Барқи Тоҷик" ба стансияҳои насосӣ субсидияҳои иловагӣ пешниҳод намуда,  зимнан  қарзи дебитории онҳоро зиёдтар менамояд.

126. Аз   рӯйхат   баровардани  қарзҳои бо сабаби хатогии баҳисобгирии муҳосибавӣ ҳисоб кардашуда ба Ҳукумати Ҷумҳурии Тоҷикистон имконият медиҳад, ки аҳамияти воқеии иштирокашро ба ҳайси саҳмдор дар Ширкати саҳомии холдингии кушодаи "Барқи Тоҷик" дақиқтар дарк намуда, танҳо он қисми қарзи дебиториро
инъикос намояд, ки барои баргардонидани он имкониятҳои воқеӣ мавҷуд аст, дар ҳисоботи муҳосибавии

1 Масъалаи қарзи андозӣ дар доираи ин ҳуҷҷат (Стратегияи мазкур) баррасӣ намегардад, Стратегияи алоҳидаи идоракунии қарзи андозӣ аз ҷонибн Ҳукумати Ҷумхурии Тоҷнкистон баъди машварат бо Бонки Умумнҷаҳонӣ таҳия мегардад.

ширкат боқӣ монанд. Афзалияти нахустини Ҳукумати Ҷумҳурии Тоҷикистон дар ин ҳолат бояд аз ҳисоб баровардани ин қарзи дебитории саҳван қайдшуда ва ҷорӣ намудани воситаҳои самараноктари назорати молиявӣ ҷиҳати роҳ надодан ба пайдоиши такрории қарзҳои нав бошад.
127.
Пас аз он, ки қарзҳои зикргардида аз ҳисоб бароварда мешаванд, Ширкати саҳомии холдингии кушодаи "Барқи Тоҷик" бояд баҳисобгирии такрории қарзҳояшро барои муайян намудани манбаи пайдоиши ин қарзҳо ва муайянсозии хусусиятҳои хоси қарздорон бо мақсади таҳияи нақшаи самараноки ҷамъоварии иҷбории қарзҳои мавҷудаи дебиторӣ гузаронад.
§2. Амалҳои асосӣ
128. Қабул намудани қарори Ҳукумати Ҷумҳурии Тоҷикистон дар бораи ислоҳи қайдҳои муҳосибавии  баҳисобгирии Ширкати саҳомии холдингии кушодаи "Барқи Тоҷик" ҷиҳати аз ҳисоб баровардани қарзи саҳван ҳисобшуда ва дар асоси натиҷаҳои санҷиши аудиторӣ ташкил кардани захира дар мавриди қарзҳои шубҳанок
зарур аст.

129. Ширкати саҳомии холдингии кушодаи "Барқи Тоҷик" бояд стратегияи ҳамаҷонибаро бо воридсозии ҳама гуна расмиёту чораҳо оид ба коҳиш додани талафоти техникии қувваи барқ таҳия намояд. Стратегия бояд бо нақшаи муфассали татбиқи он ҳамроҳӣ карда шуда, ба баррасии Ҳукумати Ҷумҳурии Тоҷикистон барои тасдиқи минбаъда пешниҳод гардад.

130. Ширкати  саҳомии  холдингии  кушодаи  "Барқи Тоҷик" инчунин бояд стратегияи стандартии ҷамъоварии қарзи дебиториро аз аҳолӣ бо чораҳои махсус нисбати гурӯҳҳои мухталифи истифодабарандагони қарздор таҳия намояд.

131. Баъди аз  ҳисоб баровардани қарзҳо Вазорати молия мониторинги семоҳаро дар мавриди ҷамъшавии қарзҳои нав гузаронида, аз рӯи натиҷаҳои ин мониторинг ба Ҳукумати Ҷумҳурии Тоҷикистон ҳисобот пешниҳод менамояд.

132. Зарур аст, ки дар доираи сиёсати давлатии дастгирии соҳаи кишоварзӣ тадбирҳо барои таъмин намудани пардохтҳои мунтазам аз ҷониби стансияҳои насосии объёрикунӣ ба Ширкати саҳомии
холдингии кушодаи "Барқи Тоҷик" таҳия карда шаванд.

133. Нақшаи  махсуси таъмини  пӯшондани қарзи Корхонаи воҳиди давлатӣ "ТАЛКО"-ро дар назди Ширкати саҳомии холдингии кушодаи "Барқи Тоҷик" таҳия намудан лозим аст.

5.3.3.5 Реструктуризатсия ва хусусигардонӣ-дигаргунсозии корхонаҳои давлатӣ
§1. Вазъи ҷорӣ
134. Стратегияи миллии рушди Ҷумҳурии Тоҷикистон барои давраи то соли 2015 барои рушди устувори иқтисодии кишвар пояҳои мустаҳкам гузошт. Таҳкимбахшии рушди устувори иқтисодиёт ба ноил гардидан ба афзалиятҳои миллӣ ва бо ҳамин тариқ таъмин намудани рушди бахшҳои энергетика ва саноат, инфрасохтор, рушди иқтисодӣ ва диверсификатсия равона гардидааст.2  Рушди босуботи иқтисодӣ ба беҳтар намудани сатҳи зиндагонии аҳолӣ равона карда шудааст.3 Коҳишёбии даромад аз ҳисоби интиқоли маблағҳои пулии шаҳрвандоне,  ки дар хориҷа кор мекунанд, натиҷаҳои маҳдуди ташкили ҷойҳои нави корӣ дар бахши ғайридавлатӣ ва болоравии нархҳо раванди паст кардани сатҳи камбизоатиро ба қадре суст менамоянд. Ҳукумати Ҷумҳурии Тоҷикистон чораҳои паст намудани таъсири равандҳои манфии иқтисодии берунаро ба бозори дохилӣ баррасӣ намуда истодааст. Дар ин робита ислоҳоти сохтории корхонаҳои давлатӣ барои   татбиқи бомуваффақият барномаҳои давлатии ба солимгардонии иқтисодиёт ва беҳтар намудани самаранокии он аҳамияти ҳалкунанда дорад.

135. Ҳукумати Ҷумҳурии Тоҷикистон гузаронидани ислоҳоти сохтории корхонаҳои давлатиро тавассути се навъи воситаҳои зерини иқтисодӣ анҷом хоҳад дод: реструктуризатсия, хусусигардонӣ ва барҳамдиҳии  корхонаҳо.  Барномаи дуруст ва хуб таҳиягардидаи реструктуризатсия ва хусусигардонии корхонаҳои давлатӣ, инчунин расмиёти одилона ва шаффофи гузаронидани онҳо метавонанд дар мусоидат ба рушди иқтисодии   кишвар ва баланд бардоштани самаранокии он нақши ҳалкунанда бозанд.

136. Реструктуризатсия чораҳои зеринро пешбинӣ менамояд:

а)
чораҳои реструктуризатсияи молиявӣ,  аз ҷумла реструктуризатсияи қарз ва сармоя, аз ҷумла сармоягузорӣ;
б)
чораҳои ташкилӣ;
в)
тадбирҳо оид ба реструктуризатсияи захираҳои меҳнатӣ.
137.
Корхонаҳои давлатие, ки барои иқтисодиёти кишвар дигар аҳамияти стратегӣ надоранд, хусусӣ гардонида мешаванд. Ҳангоми хусусигардонии корхонаҳои давлатӣ меъёрҳои зерин истифода мегарданд: манфиатҳои дарозмуҳлат аз хусусигардонӣ дар муқоиса бо нигоҳдории моликияти давлатӣ; таъсири хусусигардонии корхонаҳои давлатӣ барои ноил гардидан ба ҳадафҳои иҷтимоие, ки Ҳукумати Ҷумҳурии    Тоҷикистон гузоштааст. Барномаи хусусигардонии корхонаҳои давлатӣ инчунин бо аз истеҳсолот гирифтан ва ба фурӯш баровардани бастаи миноритарии саҳмияҳои давлат пурра карда мешавад.
  138. Хусусигардонии корхонаҳои давлатӣ метавонад вазъи молиявии давлатро тавассути якчанд усулҳо беҳтар намояд. Давлат ба
2
Ҷумҳурии Тоҷикистон, 2006. Стратегияи миллии рушдн Ҷумҳурии Тоҷикистон барои давраи то соли 2015
3 Ҷумҳурии Тоҷикистон,  2013.  Стратегияи  баланд бардоштани  сатҳи некуаҳволии мардуми Тоҷикистон барои солҳои 2013-2015

корхонаи давлатии хусусигардонидашуда аз ҳисоби сармояи саҳоми сармояигардон ва маблағгузориро пешкаш наменамояд. Даромад аз фурӯши корхонаҳои давлатӣ метавонад барои пӯшонидани қарзҳои ин корхона, кам кардани қарзи давлатӣ ва барои маблағгузории нақшаҳои сармоягузории корхонаҳои давлатии боқимонда истифода гардад. Хусусигардонӣ ҳамчунин ба давлат имконият медиҳад, ки сатҳи дучоршавӣ ба хавфҳои фискалии аз корхонаҳои давлатӣ барояндаро тавассути бевосита ба бахши хусусӣ гузаронидани онҳо коҳиш диҳад.
139. Хусусигардонӣ метавонад ба соҳаи иҷтимоӣ таъсири назаррас расонад. Барои сабук кардани    таъсири рӯҳӣ аз реструктуризатсия расонидани кӯмак ба коргарон ва хизматчиёни аз кор озодкардашуда барои гузаштан ба кори дигар таҳия ва қабул намудани тадбирҳои дастгирӣ ва кӯмак лозим аст.

140. Чуноне, ки болотар зикр гардид, давлат дар 25 корхона ҳуқуқи миноритарии соҳибмулкӣ дорад. Ин моликият низ манбаи дучоршавии давлат ба хавфҳои фискалии марбут ба уҳдадориҳои шартӣ мебошад. Дар   барномаи фурӯши бастаи миноритарии саҳмияҳои давлатӣ бояд марҳила ба марҳила ва интихобан аз муомилот баровардани саҳмияҳо ва фурӯши онҳо пешбинӣ карда шавад.

141. Устувории корхонаҳои давлатии амалкунандаро арзёбӣ намудан зарур  аст,  то  ин ки  чораҳои дастгирии давлатӣ  ва  ё хусусигардонӣ муайян карда шаванд.

142. Ислоҳоти корхонаҳои давлатӣ аз интихоби корхонаҳои давлатии  беэътимоде,  ки  ба  вазъи молияи давлат таҳдид карда метавонанд, огоз гардад. Агар вазъи баъзе корхонаҳои давлатиро, бо дарназардошти     шароити  бозорие,  ки  онҳо фаъолият мекунанд, қаноатбахш шуморидан мумкин бошад, корхонаҳои дигаре ҳастанд, ки фаъолияти онҳо сол аз сол танҳо бадтар мешавад. Соли 2011-ум фоида то пардохти андозҳо дар корхонаҳои азими давлатӣ дар маҷмӯъ 213,0 млн.. сомониро ташкил дод. Соли 2014-ум онҳо  фаъолияти
молиявиро бо дарёфти зарар ҷамъбаст намуданд, зимнан Ширкати саҳомии холдингии кушодаи "Барқи Тоҷик" ва Корхонаи воҳиди давлатӣ "ТАЛКО" дар сархати корхонаҳои азими давлатии зараровар қарор доштанд. Зарари ин ду корхонаи давлатӣ дар маҷмӯъ тахминан 1,8 фоизи Маҷмӯи маҳсулоти дохилӣ кишвар ё зиёда аз 813,0 млн. сомониро ташкил дод.


143. Моҳи августи соли 2011 Ҳукумати Ҷумҳурии Тоҷикистон нақшаи корпоративии реструктуризатсияи Ширкати саҳомии холдингии кушодаи "Барқи Тоҷик"-ро барои солҳои 2011-2018 тасдиқ
намуд. Барнома аз марҳилаҳои зерин иборат мебошад:

- марҳилаи 1 - Тиҷоратикунонӣ; 
- марҳилаи 2 - Рақобат; 
- марҳилаи 3 - Фурӯш.
144. Бонки осиёгии рушд ба Ҷумҳурии Тоҷикистон дар мавриди таҷдид ва вусъати низоми интиқоли қувваи барқ ба масофаи дур, ки имкониятҳои кишварро барои фурӯши қувваи барқ ба давлатҳои ҳамсоя зиёд мекунад, кумак мерасонад. Лоиҳа сохтмони хатти нави интиқоли қувваи барқ бо шиддати 220 киловолт ва дарозии 140 км, инчунин  барқарорсозии зеристгоҳҳои  трансформаториро дар бар мегирад. Бонки осиёгии рушд инчунин реструктуризатсияи Ширкати саҳомии холдингии кушодаи "Барқи Тоҷик"-ро дастгирӣ менамояд.

145. Марҳилаи тиҷоратикунонӣ, ки мутобиқи ҳисобҳо бояд 3 солро дар бар гирад, ба беҳтар намудани  фаъолияти молиявии фаъолияти Ширкати саҳомии холдингии кушодаи "Барқи Тоҷик" тавассути ҷорӣ намудани таҷрибаи самараноктари тиҷоратӣ ва идоракунӣ равона гардидааст. Ин марҳила чораҳо оид ба тағйир
додани тарифҳо, ҷудо намудани раванди тавлиди қувваи барқ, интиқол ва тақсимоти онро дар бар мегирад. Дар амал раванди реструктуризатсия ба таъхир гузошта шудааст. Бинобар ин муҳлатҳои татбиқи ин нақша бояд тамдид карда шаванд.

146. Алюминийи аввалалия яке аз молҳои асосии содиротии Ҷумҳурии Тоҷикистон мебошад. Корхонаи воҳиди давлатӣ "ТАЛКО" истеҳсоли 30 фоизи моли содиротии кишварро таъмин менамояд ва аз фаъолияти он ҳиссаи назарраси воридоти асъори хориҷӣ ба кишвар вобаста аст. Аз ин лиҳоз ин корхонаи давлатӣ яке аз корхонаҳои асосии стратегии ҷумҳурӣ боқӣ мемонад.

147. Корхонаи воҳиди давлатӣ "ТАЛКО" ба монанди аксарияти ширкатҳои дигари истеҳсолкунандаи алюминий дар саросари ҷаҳон бо сабаби камшавии талабот ба маҳсулоти алюминий ва поёнравии нархи
алюминий дар бозори ҷаҳонии алюминий дар марҳилаи пастравии фаъолият қарор дорад.

148. Ширкат ҷиҳати бартарафсозии оқибатҳои давраи тӯлкашидаи нархи пасти бозорӣ як қатор тадбирҳоро амалӣ намуд. Аз соли 2011 дар ширкат раванди таъмир ва барқарорсозии таҷҳизоти асосии истеҳсоли алюминий гузаронида шуд. Соли 2012-ум Бонки умумиҷаҳонӣ барои омӯзиши масъалаи истифодабарии қувваи барқ ва имконияту тадбирҳои сарфаи истифодабарии қувваи барқ дар сехҳои
истеҳсолии  Корхонаи  воҳиди давлатӣ "ТАЛКО" кумаки техникӣ расонид. То ҳанӯз ин тадбирҳо пурра амалӣ нагардидаанд.

149. Охири соли 2015 Ҳукумати Ҷумҳурии Тоҷикистон нақшаи беҳтар намудани фаъолияти амалиётӣ ва молиявии Корхонаи воҳиди давлатӣ "ТАЛКО"-ро қабул намуд. Нақша татбиқ намудани як қатор тадбирҳоро  оид ба навкунии таҷҳизот ва ҷалби сармоя дар бар мегирад.


§2. Амалҳои асосӣ
150. Гузаронидани арзёбии дақиқи устувории корхонаҳои давлатӣ бо мақсади интихоби корхонаҳо барои реструктуризатсия, хусусигардонӣ ва барҳамдиҳии онҳо зарур аст.

151. Гузаронидани санҷиши бастаи миноритарии саҳмияҳои давлат дар корхонаҳои давлатӣ бо мақсади муайянсозии корхонаҳо барои рад кардани сармоягузорӣ, яъне аз сармояи саҳомии онҳо гирифтани саҳмияҳои давлатӣ ва фурӯши минбаъдаи онҳо зарур аст.

152. Нақшаи навро барои амалӣ намудани марҳилаҳои боқимондаи реструктуризатсияи Ширкати  саҳомии холдингии кушодаи "Барқи Тоҷик" таҳия намудан лозим  аст. Нақша бояд татбиқи фаврии ислоҳотро дар соҳаи энергетика пешбинӣ намояд.

153. Барои  муайян  намудани  тадбирҳои минбаъдаи таъмин намудани фаъолияти минбаъдаи корхона дар дурнамои миёнамуҳлат ва дарозмуҳлат асосноккунии иқтисодӣ - техникии Корхонаи воҳиди давлатӣ "ТАЛКО"-ро омода намудан зарур аст.

154. Барои татбиқи барномаи баланд бардоштани самаранокии истифодабарии қувваи барқ дар Корхонаи воҳиди давлатӣ "ТАЛКО" ҷалб намудани кумаки техникӣ зарур аст.

155. Таҳия намудани нақшаи чораҳое зарур аст, ки ба дастгирӣ ва расонидани кумак ба шахсони дар натиҷаи реструктуризатсияи корхонаҳои давлатӣ таъсири рӯҳии иҷтимоидида равона карда мешаванд.

5.3.3.6 Таҳияи низоми идоракунии хавфҳо дар корхонаҳои давлатӣ

§1.Вазъи ҷорӣ
156. Корхонаҳои давлатӣ ба монанди ҳар шакли дигари ташкилоти тиҷоратӣ бо хавфҳо рӯ ба рӯ мегарданд. Ин хавфҳо аз рӯи пайдоишашон метавонанд амалиётӣ ва ё стратегӣ (масалан, хавфи бозорӣ) бошанд. Хавфҳо вобаста ба идоракунии онҳо дорои хусусияти таъсиррасонии мусбии ва манфӣ ба фаъолияти корхонаҳо мебошанд.

157. Чунон ки пештар қайд гардида буд, дар сатҳи корхонаи давлатӣ идоракунии хавфҳо бо қарори Шӯрои директорон (Шӯрои нозирон)  ва маъмурияти корхонаи давлатӣ  амалӣ  мегардад. Ин талабот нисбати маъмурияти корхонаи давлатӣ дар Қонуни Ҷумҳурии Тоҷикистон "Дар бораи идоракунии молиявӣ ва назорати дохилӣ дар бахши давлатӣ" пешбинӣ гардидааст. Мутобиқи Қонуни мазкур4 роҳбари ташкилоти бахши давлатӣ барои муайянкунӣ, баҳогузорӣ ва идоракунии хавфҳои ба ҳадафҳои дар пешгузошташуда таҳдидкунанда масъул мебошад.  Вазорати молия барои татбиқи Қонуни мазкур масъул мебошад. Дар Вазорати молия раёсати сиёеати баҳисобгирии муҳосибӣ, ҳисоботи молиявӣ ва фаъолияти аудиторӣ ва раёсати аудити дохилӣ ва   назорат масъули иҷро намудани ин вазифа мебошанд.
158.
Барои корхонаҳои давлатӣ татбиқ намудани ин муқаррарот маънои ташаккул додани иизоми идоракунии хавфҳо дар корхона мебошад. Барои ташкил намудани низоми идоракунии хавфҳо дар корхона инҳо зарур мебошанд:
- мавҷуд будани ҳайати кормандони корхона, ки қобилияти таҳлил ва таҳия намудани сенарияҳои идора намудани хавфҳоро доро бошанд;
- роҳбарӣ ва назорати дахлдори амалиёти корӣ ва натиҷаҳои кор бо сатҳи дахлдори иҷозатдиҳӣ; инчунин
- низоми иттилоотӣ бо коркарди саривақтии иттилооти дахлдор барои ҳамроҳӣ кардани раванди қабули қарорҳо.
159.
Айни замон талаботи қонунгузорӣ бо ягон омили иқтисодӣ ва ё расмиёти ҳисоботдиҳӣ, ки роҳбарияти корхонаҳои давлатиро барои иҷро намудани арзёбии ҳамаҷонибаи хавфҳо ва ҷорӣ намудани
воситаҳои самараноки назорат ва мониторинги хавфҳои боқимонда ҳавасманд намоянд, таҳким бахшида нашудааст. Заминаи қонунгузорӣ айни ҳол пояҳои мустаҳқами дар ҳамбастагӣ идора намудани хавфҳо
ва таъмини назорати дохилӣ ҳамчун ҷузъи ҷудонашавандаи идоракунии мутташакили корпоративиро омода нанамудааст.
§2. Амалҳои асосӣ
160.
Барои амалӣ намудани идоракунии хавфҳои корхонаҳои давлатӣ дар корхонаҳои давлатӣ баррасии тадбирҳои зерин зарур аст:
1)
Дар  қонун ва дастурамалҳои дахлдор  ворид намудани тағйиру муқаррароте, ки ба ташкили раванди идоракунии хавфҳо дар корхонаи давлатӣ мусоидат мекунанд, аз ҷумла:
- ба   қонунгузорӣ ворид намудани талабот ҷиҳати дар корхонаҳои давлатӣ, ақалан дар корхонаҳои азими давлатӣ ҷорӣ намудани функсияҳои идоракунии хавфҳо ва аудити дохилӣ; 

- оид ба додани ваколат барои қабули қарор; инчунин 

- талаботи ташкили ҳисоботдиҳӣ ва назорат.
2) Вазорати  молия  бо  мақсади таъмин  намудани  кумаки методологӣ ва мониторинги идоракунии хавфҳо дар сатҳи ташкилоту корхонаҳо, сохтори дахлдори масъули идоракунии хавфҳо, назорати дохилӣ ва аудити дохилиро таъсис медиҳад.


3) Вазорати молия дастурамали идоракунии хавфҳоро барои ҳамаи ташкилотҳои давлатӣ, аз ҷумла корхонаҳои давлатӣ таҳия менамояд. Тибқи  дастурамали мазкур талаботи ҳатмии таъсиси функсия ва сохторҳои идоракунии хавфҳо ва аудити дохилӣ дар ҳамаи корхонаҳои давлатӣ, ки субеъктҳои дорои манфиати умум мебошанд, ҷорӣ мегардад.    
4) Вазорати молия бо дархост оид ба ҷудо намудани кумаки техникӣ барои минбаъд ҷорӣ иамудани идоракунии хавфҳо дар корхонаҳо, аз ҷумла барномаҳои амалӣ оид ба идоракунии хавфҳо ва аудити дохилӣ дар ҳамаи 24 корхонаҳои азими давлатӣ муроҷиат менамояд.
4 Қонун ҳамаи ташклотҳои бахшн давлатӣ, аз ҷумла ташкилотҳои тиҷоратиро фаро мегирад. 
Сатҳи давлатии


саҳмиядор





Хавфҳои ошкорнамудаи корхонаи давлатӣ





Дигар хавфҳои ошкорнамудаи давлати саҳмиядор дар Ҳисобот дар бораи хавфҳои фискалӣ

Рӯйхати пурраи корхонаҳои давлатӣ 

Ифшо намудани иттилоот оид ба хавфҳо 





Ҳисоботи шаффоф оид ба фаъолияти молиявӣ ва хавфҳои корхонаҳои давлатӣ

Нақш ва вазифаҳои муайян оид ба идоракунии хавфҳо

Тадбирҳо оид ба кумакпулии хавфҳо 








